
КЕНГЕШ

Политиканы жашырынлыкълары

Сабанчылыкъ

Транспорт

Ахыры 2-чи бетдеди.

Ахыры 2-чи бетдеди.

Къабарты-Малкъарда электро-
энергетиканы 2013-2017 жылла-
ны ичинде айныу схемасын бла 
программасын жарашдырыу 
республиканы Правительство-
суну юйюнде бу жаны бла ишчи 
къауум бардыргъан кенгешни 
баш темасы болгъанды. КъМР-ни 
Правительствосуну Председате-
лини орунбасары Уяналаны Кязим 
айтханнга кёре, бу программа хар 
жыл сайын бола тургъан тюрле-
ниулеге кёре жангыдан жараш-
дырылып турлукъду. 2012-2016 
жыллагъа схеманы бла програм-
маны озгъан жылны ахырында 
Правительствону кенгешинде бел-
гилеген эдиле. «РФ-ни электро-
энергетиканы айнытыу жаны бла 

Бизни республикада бу кюнледе 
кюнню сууукълугъу 19 градусха 
дери окъуна жетеди. Алай кюзлюк 
битимлеге ол заран тюшюрлюкдю 
деп аллай къоркъуу жокъду. Нек 
дегенде сууукъла башланнгынчы, 
къар иги кесек жаугъан эди, ол а 
сабанланы къоруулагъанды. 
Къабарты-Малкъарда кюзлюк 

битимле бюгюнлюкде 70 минг гек-
тар жерге себилипдиле. Ол санда 
43,7 минг гектарны кюзлюк будай 
алады, 17 мингни уа – кюзлюк 
арпа. Аны юсюнден КъМР-ни Эл 
мюлк министерствосуну пресс-
службасы билдиргенди.
Специалистле айтханнга кёре, 

кюзлюкле къыш сууукъланы къа-
лай чыдарыкълары, ала кюзде къа-
лай айнырыкълары эм ол кезиуде 
жерни семиртгичле бла къалай 
багъыллыгъы бла байламлыды. 
Бу жумушланы республиканы 
аграрийлери заманында эм толу-
сунлай тамамлагъан эдиле. Шёндю 
мирзеулюк кюзлюк битимлени бо-
лумларын тинтип, иги айнымагъан 
жерлеге урлукъну жангыдан себе-
рикдиле.

Бизни корр.

Арсен Каноков 2012 жылда 
къырал гарантияла бериуге 100 
миллиард сом бёлюннгенин бил-
диргенди, бу шарт Север-Кавказ 
республикалада артыкъда хай-
ырлы проектлеге  федеральный 
ара  тутхучлулукъ этерге хазыр 
болгъанын кёргюзтеди,дегенди. 
КъМР-ни Башчысы, оноучу-
лагъа айланып, аланы къырал 
гарантияла алыр ючюн, керек 
болгъан документлени тынгылы 
жарашдырыргъа чакъыргъанды. 
«Керек болгъан заманда, мен 
кесим да банкланы башчылары 
бла,башха тийишли адамла бла 
да сёлешиулеге къатышыргъа 

Аты айтылгъан америкалы 
политолог эм экономист Уи-
льям Энгдаль АБШ россейли 
миллет лидерни аманларгъа 
ол аланы Западны жолла-
рында тыйгъычсыз барыула-
рына чырмаулукъ болгъаны 
ючюн кюрешгенине не аз 
да ишекли тюйюлдю. Ол 
бардыргъан тинтиулени бир 
кесеклери Германияда бас-
маланнгандыла. Ма ала.

Вашингтон Путинни жокъ этер-
ге кюрешгени толу ачыкъды. 
Хиллари Клинтон бла компания, 
келе тургъан кезиуде Россейни 
Президентине айырылыргъа 
боллукъ Владимир Путин аланы 
планларына чырмаулукъ эте-
рик баш адамды. Ол алай нек 
болгъанын а бек азла ангылай-
дыла. Шёндю Россей Къытай 
бла бирге, бир кесек Иран да 
къошулуп, (къарыусузуракъ эсе 
да) дунияны кеси сюйгенича къу-
раргъа кюрешген жангыз супер 
къыралгъа – АБШ-гъа – къажау 
сюелген кючню къурагъанды…

Тюз ангылагъыз мени. Битеу-
лю ангылауда Путин демократия 
сферада дунияны чемпионуду 
деп айтыргъа къыйынды. Аны 
бир бёлек ай мындан алда ол 
кеси эм шёндюгю Президент 
Медведев, 4-чю мартда боллукъ 
президент айырыуладан сора 
къуллукъларын алыш-бериш 
этип алышындырыргъа айтха-
нын. Кёп россейлиле аны кори-
дор келишимге санагъандыла…

Къырал гарантия алыугъа 
проектлерибиз асламдыла

КъМР-ни Правительствосуну юйюнде бу кюнледе бардырылгъан 
кенгешде Ведомствола аралы инвестиция комиссия РФ-ни къырал 
гарантияларын берир ючюн сайлагъан республикалы инвестиция 
проектлени жашауда бардырыуну онглары сюзюлгендиле. Анга 
Къабарты-Малкъарны Башчысы Арсен Каноков, РФ-ни регионланы 
айнытыу министрини орунбасары Сергей Верещагин, КъМР-ни Пра-
вительствосуну членлери, муниципальный къуралыуланы башчыла-
ры, кредит организацияланы келечилери, оноучула къатышхандыла.

хазырма. Биз,бирге болуп, бу 
ишибиз не къадар къыйматлы 
болурча этерге керекбиз»,-деп 
къошханды ол.

Сергей Верещагин Ведом-
ствола аралы комиссия къабыл 
кёрген эмда къырал гарантия 
алыугъа кёргюзтген проектлени 
саны бла Къабарты-Малкъар Се-
вер-Кавказ федеральный округ-
да кишиге оздурмагъанын черт-
генди. Ол билдиргенича,къабыл 
кёрюлген 9 проектден тёртюсю-
не быйылны биринчи эмда экин-
чи кварталларында къыралны 
жанындан болушлукъ этилликди. 

Сёз «Севкаврентген-Д» ООО-

да цифровой рентген техниканы 
чыгъарыуну, таза полимерлени 
«Этана» заводуну, «Агро-Ком» 
ООО-гъа 100 гектар жерде хай-
ырлы технологиялы теплицала-
ны, «Юг-Агро» ООО-гъа бройлер 
тауукъла бла гурала ёсдюрлюк 
комплексни къурулушларыны 
юсюнден барады. Къалгъан про-
ектлеге уа ахча жылны ахырына 
дери бёлюнюрюкдю.

Арсен Каноков кенгешге къа-
тышхан район эмда шахар баш-
чыланы къыра л гарантияла 
алыуну онгларын не къадар толу 
хайырланыргъа, бу ишде тири-
рек болургъа чакъыргъанды. 
«Кредитлерин заманында эмда 
толусунлай тёлеп туруучу пред-
приятиялагъа биз республиканы 
къырал гарантияларын берирге 
да хазырбыз, не къадар кёп 
проектибиз къабыл кёрюлюрча 
мадарла этерикбиз»,-дегенди.

Бизни корр.

Электроэнергетиканы - 
бийик даражагъа

Вашингтон Путинден нек 
къутулургъа кюрешеди

Сууукъла 
кюзлюклеге заран 
тюшюрмегендиле

Шимал Кавказда жашагъан-
ла туризм системада ишлерге 
юйренирге керекдиле. Алай бу-
юргъанды Дмитрий Медведев 
кесини Шимал-Кавказ округда 
полномочный келечиси вице-пре-
мьер Александр Хлопониннге. Ол 
къуру шишлик бишириу боллукъ 
тюйюлдю, алай этмесек, ары не 
россейли, не тыш къыраллы ту-
ристле барлыкъ тюйюлдюле.

Шимал Кавказда туризм си-
стемада ишлерик специалист-
лени хазырларыкъ орталыкъ 
билим берген учрежденияланы 
къураргъа окъуна керек болур, 
дегенди Медведев. Хлопонин 
а, ол программаланы Сочидеги 
Олимпиада университетде эм Ши-
мал Кавказдагъы федеральный 
университетде жарашдырайыкъ, 
деп предложение этгенди.

- Россейни югу Шимал Кавказ-
да эм Сочиде бошалмайды, ол 
уллу курорт эсе да, Олимпиада 
анда бардырыллыкъ эсе да. Биз-
ни ахча салыргъа, кючюбюзню 
да аямазча сейирлик жерлерибиз 
бек кёпдюле, - дегенди Медведев.

Шимал Кавказда турист кла-
стерни айнытыргъа тыш къырал-
лы инвесторла ахчаларын къыз-
гъанмай бередиле. Французлу 
фирмала бла бирге предприяти-
яла ишлеуню юсюнден келишим-

Кадрла хазырлау

 Къуру шишлик 
бишириу тюйюлдю ол!

Дмитрий МЕДВЕДЕВ: 

ге къол салыннганды, корейли 
эм англо-германлы фирмала 
уа Шимал Кавказны жеринде 
энергетика комплексни айнытыу 
бла кюрешир муратлыдыла. Хар 
иш да графикге тийишлиликде 
бардырылады эм къаты контроль-
дады, дегенди Хлопонин.

- Мен инвестицияла жаны бла 
битеу предложенияла жашауда 
бардырыллыкъларына ийнанама. 

Не жашырыр кереги барды, кёп 
заманны ичинде тыш къыралла 
Шимал Кавказны проблемалы 
зонагъа, ол санда къоркъуулугъа 
санап тургъанларын. Бизни тыш 
къыраллы партнёрларыбыз ары 
ахча сала эселе, ала анда шён-
дюгю излемлеге тийишли турист 
зона къураргъа деген муратха да 
ийнанадыла.

Интернет.

Президент Дмитрий Медведев Александр Хлопониннге Шимал 
Кавказда жашагъанланы турист ишге юйретиуню программасын 
къураргъа буюргъанды.

правительстволу комиссиясыны 
буйругьу бла регионланы власть 
органларына юсюбюздеги жыл-
да биринчи майгъа дери электро-
энергетиканы 2013-2017 жылланы 
ичинде айнытыу схемасын бла 
программасын жарашдырыргъа 
керекди»,- дегенди Уяна улу.

Бу программа электросетьле-
ни эм электрокюч чыгъарыуну 
айнытыу - аланы инвестиция 
программаларын къурауда баш 
жерни алады. «Бюгюнлюкде 
«РусГидро» ОАО-ну КъМР-де 
бёлюмю 2012-2014 жыллагъа, 
«МРСК СК» 2013-2017 жыллагъа 
инвестиция программаларын 
кёргюзтгендиле, Север Кавказны 
регион диспетчер управлениясы 

да энди келлик бешжыллыкъ 
кезиуге электрокючге сурам 
къаллай боллугъуну юсюнден 
тинтиулерин билдиргенди. Бу та-
рихлени эсге алып, схеманы бла 
программаны да анга кёре алай 
тюрлендирирге керекди»,- деп 
чертгенди ол.

КъМР-ни Тарифле эм да энер-
гетика жаны бла къырал комите-
ти башында айтылгъан электро-
энергетиканы айнытыу схеманы 
бла программаны жарашдыры-
угъа техника заданияны проектин 
кёргюзтгенди. Ол бу ишни баш 
борчларын, этиллик ишлени эм 
аны итогларын белгилейди.

Къабарты-Малкъарны Башчысы Арсен 
Каноков бла Россей Федерацияны эл мюлк 
министри Елена Скрынник бирге ишлеуню 
юсюнден келишимге къол салгъандыла. Анга 
кёре 2012 жылда Къабарты-Малкъар АПК-гъа 
болушлукъгъа  838 миллион сом аллыкъды. 
Республикалы бюджетден да анга 124 миллион 
сом бёлюнюрюкдю. Ол ахча гитче мюлклеге 
кредитлерини бир кесегин тёлерге эмда къысха 
болжаллы инвестиция кредитлеге къоранчла-
ны къайтарыугъа берилликди. Андан сора да,  
кёпжыллыкъ битимле, тахта кёгетле, урлукъла 
ёсдюргенлеге, къумалы малла тутханлагъа 
субсидиялагъа да ахча бёлюнюрюкдю.

РФ-ни эл мюлк министри Елена Скрынник 
Къабарты-Малкъарда АПК-ны айнытыуда ал-
гъа атламла этилгенлерин белгилегенди. «Мен 
мында жетишимлени кёрюп турама. Регио-
нугъузда экономика программала ишлейдиле. 
Тийишли предложенияла хазырлагъыз да, 
биз ол регион программаларыгъызны къабыл 
кёрюрбюз»,-дегенди эмда министерство мын-
дан ары ишинде бек алгъа субъектлени пред-
ложенияларына, алагъа хайырлы амаллагъа эс 

бурлугъун чертгенди.
2011 жылда эл мюлк производство аны аллын-

да жылдан эсе 8 процентге ёсгенди. Аграрийле 
тирлик жыйыуну да заманында эмда тынгылы 
бардырып, бу бёлюмню тутхучлу айнып баргъа-
нын дагъыда бир кере кёргюзтгендиле. Эл мюлк 
битимле ёсдюрюуде, малчылыкъда, аш-азыкъ 
эмда жарашдырыучу промышленностьда да 
ишни хайырлылыгъы ёсгенди.

Бусагъатда да АПК-да эки-юч жыл мындан 

Келишим

КъМР-ни эл мюлкюнде иги жанына 
тюрлениуле бола баргъанларын эслейме

алгъа Эл мюлкню айнытыуну къырал програм-
масына кёре башланнган инвестиция програм-
мала ишлейдиле. Алай жангылары да, ол санда 
регионну экономикасына уллу хайыр келтирли-
кле да, жашауда бардырылып башланнгандыла. 
Аланы араларында этли,сютлю малчылыкъны 
айнытыуну, жемишле,кёгетле сакъланыучу жер-
лени ишлеуню проектлери да бардыла. Аны бла 
бирге эллилени жашау болумларын игиленди-
риуге да энчи эс бурулады, инфраструктураны 

жангы объектлери ишленедиле. 
РБК-ТВ-ны  корреспондентине берген 

интервьюсунда келишимни юсюнден айта, 
КъМР-ни Башчысы республикада  эл мюлкню 
тутхучлу айнытыуну мадарлары этилгенлерин 
белгилегенди. «Мен бизни бу сферабызда 
этген ишлерибизни келигиз да,кёрюгюз деп, 
не заманда да айтама. Кёргюзтюр затыбыз 
а барды. Кёрюмдюлерибиз игидиле. Алагъа 
уа федеральный араны болушлугъу себеплик 
этгенди.  Сёз ючюн, жаланда 2011 жылда 
федеральный бюджетден 1,5 миллиард сом 
алыннганды, республика да 0,5 миллиард сом 
чакълы бирни бёлгенди. Аллай болушлукъ 
бёлюмню андан ары бютюнда терк айныты-
угъа кёллендиреди, АПК-гъа инвестицияланы 
келиулерине себеплик этеди.

Биз эл мюлк битимлени  артыкъда уллу 
хайыр келтирликлерин ёсдюрюрге кюре-
шебиз, терек бахчачылыкъда, тахта кёгетле 
ёсдюрюуде, малчылыкъда, башха файдалы 
бёлюмледе да жангы амалланы хайырланыр-
гъа итинебиз. Тыш къыраллы специалистлени 
сынауларын окъуна сингдиребиз ишибизге»,-
дегенди республиканы Башчысы.

Ол Къабарты-Малкъарны къыралны агро-
промышленность секторунда алчы жерлеге 
чыгъаргъа битеу онглары болгъанларын 
чертгенди. «Биз уллу борчла салабыз, аланы 
толтурур ючюн а, алчы технологияланы хай-
ырланабыз. Республикабызны жеринде чыгъ-
арылгъан продукция качестволу эмда учуз 
болургъа керекди»,-дегенди Арсен Каноков.

Залина ШОКАРОВА,
КъМР-ни Башчысыны бла 

Правительствосуну пресс-службасыны 
таматасы. 

Ол болумда Вашингтонну ке-
син жюрютгени эм Россейде по-
литика низамны тюрлендирирге 
кесин сугъаргъа кюрешгени 
бетсизликди эм интервенцияды. 
Обаманы администрациясы 
кесин дунияны баш судьясыча 
жюрютеди эм ол демократиягъа 
санагъан жорукъланы башхала 
къалай толтургъанларына бек 
сакъ болуп къарайды.

 ЦРУ къурагъан фонд
Келигиз, жууугъуракъ къарай-

ыкъ Россейде бардырыллыкъ ай-
ырыулагъа, тинте да кюрешмей, 
АБШ къаллай багъа бичгенине. 
(Аны бла байламлы Владимир 
Путин не айтханын kp.ru сайтда 
кёрлюксюз). Къыйын тюйюл-
дю вашингтончу НПО-ну (пра-
вительствогъа бойсунмагъан 
организация) зараны тиймезча 
Демократияны айнытыуну мил-
лет фонду деген аты болгъан 
организацияны официальный 
жыллыкъ отчётун тапхан. Ол от-
чётда айтылгъанына кёре, Фонд 
Россейде сугъулмагъан жер 
жокъду. Аны ахча бла Москва-
дагъы Халкъла аралы пресс-ара 
жалчытады. Анда болгъан 80 
чакълы бир правительстволагъа 
бойсунмагъан организацияла 
къаллай эм не тюрлю темалагъа 
да пресс-конференцияла бар-
дырыллыкъдыла. Андан сора 
да, ала боллукъ оноучуланы кёп 
санлы жаш тёлю организаци-
яларын эм семинарланы ахча 

бла жалчытадыла, жаш тёлюню 
политикагъа тири къатышдырыр 
муратда. 2010 жылда аллай про-
грамманы жашауда бардыры-
угъа битеу Россейде 2783 минг 
доллар къоратылгъанды.

Демократияны айнытыуну 
миллет фонду, аныча Россей-
де «кишиге бойсунмагъан» 
сорууланы бек магъаналыгъа 
саналгъан кесеклерин ахча бла 
жалчытады, артда кемчиликле-
ни юслеринден дуниягъа къычы-
рыр ючюн. Ма ол фонд бир ке-
сек спонсорлукъ этеди «Голос» 
деген ассоциациягъа да.

2011 жылда сентябрьде, де-
кабрьде айырыулагъа бир бё-
лек ыйыкъ къалгъанда, Демо-
кратияны айнытыуну миллет 
фонду Вашингтонда жаланда 
чакъырылгъан адамла къа-
тышырыкъ конференцияны 
бардырыугъа да ахчаны ол 
бергенди. Ол конференциягъа 
тинтиуле бардырыучу Левада 
Ара деген россейли организация 
да къатышханды. Демократия-
ны айнытыуну миллет фондуну 
сайтында айтылгъанына кёре, бу 
организация – ол фонддан ахча 
алыучу бу организация дагъыда 
бёлек сорууланы бардыргъанды. 
Соруулада айырыула аллында 
«халкъны кандидатлагъа эм пар-
тиялагъа» не кёзден къарагъан-
ларына багъа бичгендиле. 

КъМР-ни  Транспорт мини-

стерствосу «Союз-Авто» жабыкъ 

акционер обществода кенгеш 

бардыргъанды.Аны ишине пас-

сажирлени ташыу бла кюрешген 

предприятияланы келечилери 

эм водительле да къатышхан-

дыла. Анда, министерствону 

пресс-службасы  билдиргеннге  

кёре, транспорт средстволаны 

ГЛОНАСС эм ГЛОНАСС/GPS ап-

паратура бла жалчытыргъа керек 

Автобуслагъа - ГЛОНАСС аппаратура
болгъаныны юсюнден айтханды-

ла. «Союз-Авто» предприятияны 

уа бу жаны бла сынауу да барды. 

Арт кезиуге дери пассажирле-

ни ташыучу предприятияла ГЛО-

НАСС аппаратураны сюйгенле-

рича кеси алларына сала эдиле 

транспортха. Алай энди, 2012 

жылны биринчи январындан 

башлап, РФ-ни Правительство-

суну буйругъу бла пассажирлени 

ташыу бла кюреширге эркинлик 

берген лицензияны алыр ючюн, 

хайырланыучула аллай аппара-

тураны машиналагъа салыргъа 

борчлудула. Биринчи июльдан 

сора уа ол излемлени толтур-

магъанланы административ 

жууапха тартырыкъдыла. Кен-

гешде аны эм бу тюрлениулени 

жашауда бардырыуну вопро-

сларыны юсюнден да тынгылы 

сёлешгендиле.

Бизни корр.

2 бет 3 бет 4 бет

Тамблагъы кюнле-
рини къайгъыларын 

кёрюрге
3 бет

Бюгюннгю 
излемледен 

артха къалмай

Разведка взводну 
командири

4 бет

Улутхачыла 
жууапха 

тартыладыла

Елена СКРЫННИК:    

АЙЫРЫУЛА

Электроэнергетиканы -
бийик даражагъа

Сёзге, бу программа субъект-
лени элетроэнергетикаларын 
айнытыу программалары бла 
келиширге тийишлиди. Бу ишде 
КъМР-ни электроэнергетикасында 
озгъан беш жылны ичинде бол-
гъан тюрлениуле кёргюзтюлюрге 
керекдиле. Аны бла бирге аны 
шёндюгюлю халы белгиленирге эм 
болгъан кемчиликле ачыкъланыр-
гъа. Алагъа кёре, программагъа 
тюрлениуле кийирирге.

 Дагъыда программаны жа-
рашдыргъан кезиуде республи-
каны тийресинде бардырыллыкъ 
уллу инвестиция проектлени 
да эсге алыргъа керек болгъа-

Ол конференцияда сёлешгенле-
ден бири - «Солидарность» деген 
россейли оппозиция къымылдауну 
федеральный политсоветини члени 
Владимир Кара-Мурза эди… 2011 
жылда 15-чи декабрьде «Солидар-
ностьну» эм башха аллай органи-
зацияланы башламчылыкълары 
бла Путиннге къажау митингле 
(АБШ-ны болушлукълары бла) кенг 
халда бардырылгъандыла. Демо-
кратияны айнытыуну миллет фонду 
кезиулю конференциясын Вашинг-
тонда бардыргъанды «Россейни 
жаш тёлю активи: жангы тёлю 
тюрлениуле этдираллыкъмыды» 
деген ат бла. Анда Тамирлан Кур-
банов сёлешгенди. Аны айтханына 
кёре, Фондну ыразылыгъы бла ол 
алгъаракълада Миллетни демо-
кратия институтунда халкъла аралы 
ишле жаны бла ординатор болуп 
ишлегенди, ол кезиуде политика эм 
жамауат организацияланы юслери 
бла граждан, артыкъда жаш орга-
низацияланы, жамауат ишлеге тири 
къатышдырыргъа кюрешгенди.

Миллетни демократия институту 
Демократияны айнытыуну миллет 
фондуна бойсуннган эм аны контро-
люнда болгъан структурады. 

Фонд ахыр жылланы ичинде 
ма ол халда бардыргъанды ишин 
Египетде да. АБШ-ны болушлугъу 
бла ол амалланы хайырланып 
бардыргъанды, Украинада бла 
Грузияда 2003-2004 жыллада «тюр-
сюнлю» революцияны да, аланы 
НАТО жанлы болургъа тюртген 
адамланы властьха келтирген да 
ол болгъанды.

Украинаны «саргъыл» револю-
циясын эм башха «тюрсюнлю» 
революцияланы бардыргъан-
лагъа ахча АБШ-ны хуржунундан 
берилгенди, ала кеслери да бек 
тёзюмсюз аналитикле эдиле. Ала 
ачыкълагъандыла къол кётюрю-
улеге контроль этиу эм асламлы 
информация органла, артыкъда 
CNN эм ВВС кибик каналла берген 
билдириуле тутхучлулукъну бузу-
уда Вашингтонну планында бол-
гъанларын. Левада Ара бу ишде 
баш магъананы тутады низамгъа 
ыразы болмагъанны ачыкълагъан 
соруула бериуде.

Демократияны айнытыуну мил-
лет фонду кесини юсюнден былай 
айтады: «коммерция бла кюреш-
меген, битеу дунияда демократия 
институтну айнытыр эм кючлер 
ючюн кюрешген энчи организа-
циябыз», - деп. Къалай огъурлу 
эм аламатлыкъ тюйюлмюдю ол, 
кертиси бла да? Болсада ала унутуп 
къойгъандыла кеси историяларын-
да шартланы айтыргъа уа. 80-чи 
жылланы аллында ЦРУ-ну башчы-
сы Уильям Кейси правительствогъа 
бойсунмагъан организацияны, энчи 
алып айтханда, ЦРУ-ну кючюн тю-
зюнлей хайырланмай, Вашингтонну 
муратын жашауда бардырлыкъ, 
Демократияны айнытыуну миллет 
фондун къураргъа кереклисине 
ийнандыргъанды Рональд Рей-
ганны. Демократияны айнытыуну 
миллет фондун къурауну юсюнден 
законопроектни къураугъа болуш-
лукъ этген Аллен Вайнштайн 1991 
жылда «Вашингтон пост» газетге 
берген интервьюсунда ма былай 
айтхан эди: «Шёндю биз эте тур-
гъан ишлени асламысын 25 жыл 
мындан алда ЦРУ жашырынлыкъ-
да этгенди», - деп.

ныны юсюнден да айтхандыла 
кенгешде. Ол санда ишленирик 
объектлеге электрокюч къаллай 
бир керек болгъаны, жыл сайын 
къаллай бир къоратыллыгъы эм 
хайырланыргьа къачан берилли-
клери да белгиленирге.

 Энди жарашдырыллыкъ схема 
бла программаны хазырларгъа, 
КъМР-ни Тарифле эмда энерге-
тика жаны бла къырал комитети 
электросетьлени айнытыу эм 
электрокюч чыгьарыу жаны бла 
компанияланы бизни республи-
када ишлеген бёлюмлери бла, 
ол санда «РусГидро» эм «МРСК 
СК» ОАО-ла эм КъМР-де жылыу 
бла жалчытыучу компанияла бла 
электрокючню кёп хайырланыу-

чу предприятияла бла сёлешип, 
аланы бу жаны бла предложения-
ларын да эсге алгъанды. Бу ишге 
республиканы тийресинде уллу 
инвестиция проектлени бардыр-
лыкъ предприятияланы эм шахар 
округланы бла муниципальный 
районланы администрацияларын 
да тартхандыла. 

Ала электрокючню ол кезиу-
ге хайырланыу къаллай бирге 
тюрлениригин кёргюзтгендиле. 
Кёргюзтюлген тарихлеге кёре, 
2017 жылгъа дери электрокюч-
ню хайырланыу, 2011 жыл бла 
тенглешдиргенде, 112 процентге 
жетерикди. Ол а 1711 миллион 
киловатт-сагьат боллукъду.

Кенгешде электроэнергетика-

Фредерик Уильям Энгдаль америка-
лы экономистди, кишиге бойсунмагъан 
журналистди, жазыучуду эм политологду. 
Принстон университетни эм Стокгольм 
университетни (Швеция) бошагъанды. 30 
жылдан аслам заманны геополитиканы во-
прослары жаны бла ишлеп келеди. Шёндю 
Германияда жашайды, преподавательди.

Энгдальны экономиканы эм геополитика-
ны бирге къошулгъан жерлеринде баш про-
блемаларын айырыргъа тёреде болгъаннга 
къарамагъаны окъуучуланы дунияда бола 
тургъан ишлени башхача кёрюрге болу-
шады. Алимни баш ишлери СССР-ни нек 

чачылгъаныны, МВД эм Битеудуния банкны политикаларыны, АБШ-ны 
дунияда аскер-стратегия ишлерини юслеринденди.

Доктор Энгдальны Россейде да иги таныйдыла. Ол советлени 
алгъыннгы жерлеринде болгъан «тюрсюнлю» революциялагъа эм 
энергетика сферада болумлагъа кёп кере эксперт багъала бичгенди. 
Уильям Энгдальныкъыладыла бола тургъан экономика къытлыкъны 
юсюнден жазылгъан «Финансовое цунами» деген статьяланы къаууму.

Вашингтон Путинден нек къутулургъа кюрешеди

информация органлары 
сюйген россейлиле

Ахыр кезиуге Россейге къажау 
тургъан оппозицияны, нек эсе да, 
кеслерин ачыкълагъан келечилери-
не жууукъдан къарасакъ, аман бол-
маз. Россейли жаш тёлю, артыкъда 
западлы, асламлы информация 
органла бек сюйген, журналланы 
тыш бетлеринде кёрюнюучю жаш 
эм блогер Александр Навальныйди. 
Ол къажау къымылдауну бек къый-
налгъан ахлусу болуп къалгъанды 
санкциясыз бардырылгъан митинг-
ге къатышханы ючюн тутмакъда 15 
сутка олтуруп чыкъгъандан сора. 
24-чю декабрьде Москвада болгъан 
уллу митингде, эштада, Октябрь 
революцияны юсюнден Сергей 
Эйзенштейнни романтикалы филь-
мине къарагъандан сора болур, 
жыйылгъанлагъа айланып, былай 
къычыргъанды: «Мен кереклиси 
чакълы бир адамны кёреме, бу-
сагъатда окъуна Кремльни эм Акъ 
юйню къолгъа аллыкъ чакълы бир 
адамны…» - деп.

Западлы асламлы информация 
органла, Навальныйден сора абери 
кёрмей, сокъур болуп къалгъан-
дыла. Сёз ючюн, ингилизли ВВС 
«Россейде жангыз да олду ахыр 5 
жылны ичинде оппозиция болуп 
сюелген», - дейди. Болур. Алай эсе 
да, Навальный Бушну юйюрюнюкю 
болгъан элиталы Йельск универ-
ситетде окъугъаны эсге алырча 
шартды. 2006-2007 жыллада аны 
ахча бла жалчытып тургъан Демо-
кратияны айнытыуну миллет фонду 
болгъанын да айтыргъа керекди. 
Аны байламлыкъ жюрютген келе-
чиси уа Франк Конатсер болгъанды.

Навальныйден сора да, Путиннге 
къажау тургъан къауумну белгили 
адамлары 2008 жылда декабрьде 
Борис Немцов, Владимир Рыжков 
эм башхала къурагъан «Солидар-
ность» къымылдау бла байламлы 
болгъандыла. 2007 жылда 23-чю 
сентябрьде Немцов россейли бан-
кир Борис Бревновну Халкъла ара-
лы ахча корпорацияны (Битеудуния 
банкны бир кесегиди) члени болгъан 
америкалы тиширыу Гретхен Уилсон 
бла танышдыргъан эди. Бревнов 
аны юй бийче этип алгъанды. Нем-
цовну болушлугъу бла Уилсон Балах-
нинскедеги целюлоза комбинатны 
болмагъанча учуз багъа – 7 миллион 
долларгъа берип - приватизация 
этген эди. Комбинатны къанын ичип 

бошагъандан сора, аны CS Fipst 
Boston банкга сатхан эдиле. Бир-бир 
шартлагъа кёре, предприятияны 
жыл сайын обороту 250 миллион 
доллар болуп тургъанды.

Ол CS Fipston банк Немцов Да-
восдагъы бек багъалы Битеудуния 
экономика форумгъа бара-бара 
туруп этген къоранчларын тёлеп 
тургъанды. Немцов Правитель-
ствону члени болгъанда, аны про-
тежеси Бревнов «ЕЭС России»  
РАО-ну правленини председателини 
къуллугъуна салыннган эди. Борис 
Немцов, шёндюгю «Мистер Анти-
коррупция», артда кесини къуллугъ-
уну намысын хайырланып, Бревнов 
уллу ёлчемле бла къырал ырысхыны 
урлагъанды деп, аны къуллукъдан 
къыстатыргъа кюрешгенди.

Немцов шёндю тутмакъда олту-
руп тургъан олигарх Михаил Ходор-
ковскийден ахча алып тургъанды, 
1999 жылда ол кесини ырысхысы 
бла Думаны улутха бла бойсунду-
рургъа кюрешгенинде. 2004 жылда 
намысы тюшген олигарх Борис 
Березовский бла да тюбешип тур-
гъанды… Россейни властьлары 
Немцовха аны жангы политика пар-
тиясына тыш къыралла инвестиция 
халда ахча бередиле деген ишеклик 
барды дегенлеринде, аны къоруу-
ларгъа сюелген эдиле Американы 
консерватор сенаторлары Джон 
Маккейн эм Джо Либерман.

«Солидарностьда» Немцовну жу-
уукъ соратниги Владимир Рыжков 
да Давосдагъы къауум бла бек жу-
уукъду, андан да озуп, «Сибирский 
Давосну» къурагъанды. Россейли 
пресса айтханнга кёре, Рыжков тут-
макъда олтуруп тургъан Ходорков-
скийни эм Березовскийча къачып 
айланнган олигархланы эм Соросну 
фондуча западлы фондланы ырыс-
хыларын хайырланыр муратда «Ко-
митет - 2008» деген организацияны 
къурагъанды. Муратха жетер ючюн, 
Путиннге къажау тургъан «демокра-
тия» кючлени бирикдирир планы 
болгъанды.

Путиннге къажау кюрешгенлени 
санында дагъыда аты айтылгъан 
адам барды – шахмат оюнлада 
дунияны чемпиону, ультраправый 
политик усталыкъгъа юйреннген 
Гарри Каспаров. Бир бёлек жыл 
мындан алда ачыкъланнганды 
Каспаров вашингтонлу жангы кон-
сервативный аскерчи илму араны 
директорларыны советини члени 
болгъаны. 2007 жылда апрельде 
Каспаров АБШ-ны Къоркъуусузлукъ 

политикасыны Арасындагъы миллет 
советни правленини члени болгъа-
нына женгдиргенди. Ол америкалы 
организация АБШ-ны къоркъуу-
сузлугъун жалчытырыкъ ишлени 
(акцияланы) жашауда бардырыу 
бла кюрешеди. 

2009 жылда Каспаров бла Нем-
цов Барак Обаманы кеси бла 
тюбешгендиле, Путиннге къажау 
тургъан россейли оппозицияны 
болумун сюзерге деп. Тюбешиу 
Вашингтонда «Ритц-Карлтон» от-
ельде президентни энчи халда 
чакъырыуу бла бардырылгъанды. 
Немцов Обаманы Россейни оп-
позиция кючлери бла тюбеширге 
чакъыргъанды. «Путинни сёлеши-
улени путинчиле бла бардырыргъа 
дегенине Акъ юй хо десе, ол Путин 
хорлагъанына шагъатлыкъ этерик-
ди, андан да озуп, Путин Обама 
къарыусуз болгъанына толу ийна-
нырыкъды», - дегенди ол.

АБШ-гъа кючлю адам 
керек тюйюлдю

Былайда бир соруу барды: или-
шаннга Путин нек салыннганды, 
салыннган эсе да, шёндю уа нек? 
Анга жууапны излеп айланыр кереги 
жокъду. Вашингтоннга арталлыда 
керек тюйюлдю Россейни демокра-
тиялы болгъаны, болмагъаны да. 
Аланы сагъышха къалдыргъан - Пу-
тин президент болса, этген муратла-
рына жеталмай къаллыкъларыды. 
РФ-ни Конституциясында айтылып 
турады Президент къыралны баш-
чысыды эм баш командующийиди 
деп. Ол тюзюнлей контроль этер 
къоллу боллукъду къыралны къору-
уланыу кючюне эм халкъла аралы 
политикасына да.

Путинни не тюрлю политикасыны 
юсюнден барады сёз? Эштада, ол, 
бек алгъа, Россейни тёгерегин алып 
тургъан НАТО-гъа къажау турууну 
амалларыдыла. Биз НАТО-ну член-
лери болгъан Германия, Франция 
эм Италия кибик къыралла бла эко-
номика байламлыкъланы къурай, 
НАТО-ну Россейге къажау ишлерин 
къарыусузландырабыз. Россей 
азиялы къоншу къыралла бла, ар-
тыкъда Къытай, Иран бла, Индия да 
дерге боллукъду, байламлыкъланы 
айныта барады, Вашингтонну Рах 
Amerikanaсына къажау турлукъ 
кючню, алыкъа къарыусузуракъ эсе 
да, къурай.

Къар басхан Москвада бла Санкт-
Петербургда улутхачы Немцов 
бла Каспаров кибик, неда кимле 
болгъанлары тохташдырылмагъан 
оппозиционерле Россейни тепди-
рирге асыры аздыла. Алай эсе да, 
Вашингтонну урунуп кюрешгени 
ачыкъды – Россейни жалчытыучу 
аскер базалары болгъан Ираннга 
бла Сириягъа да басынчакълыкъ 
этип кюрешгени.

Шёндю Бирлешген Штатла – Ядро 
саууту болгъан сверхдержава – бан-
кротду. Доллар, 1944 жылладача, 
уллу къоркъуулукъдады. Халкъла 
аралы валюта эсе да – абына 
башлагъанды. Къытай бла Япония 
сатыу-алыуну, долларны къоюп, 
кеси валюталары бла бардырады-
ла. Россей да аллай атламла этерге 
кюрешеди баш партнёрлары бла.

Энди Вашингтон асламысында 
аскер кючге базынады. Ол амалны 
иги ишлетир ючюн а, Россейни, 
Къытайны эм Иранны жолдан кете-
рирге керекди. Ол боллукъду энди 
АБШ-ны президентини шинтигине 
ким олтурса да, аны борчу.

«Комсомольская правда» газет.

Бизни справкабыз

2012 жылда 4-чю мартда Рос-
сейни президентин айырыула 
бла бирге жер-жерли  само-
управленияны Советлерине де-
путатла да сайланырыкъдыла. 
Черек муниципальный районда 
бу кюнледе  кандидатланы ре-
гистрация этиу бошалгъанды. 
Мында депутат мандатла ючюн  
252 адам эриширикди. Аладан 
69-су кеслери кеслерин, 172-
син а политика партияланы 
жер-жерли бёлюмлери кёр-
гюзтгендиле, ол санда «Единая 
Россия» -133-сюн, КПРФ-21-ин, 
«Справедливая Россия»- 13-
сюн, «Яблоко»-5-син, «Алан» 

Тюбейланы Альберт.

Видеокамерала тохташдырыладыла

КъМР-ни  Урунуу эм соци-
альный айнытыу министер-
ствосуну бу кюнледе бар-
дырылгъан коллегиясында 
2011 жылда ишини юсюнден  
отчётха къаралгъанды, 2012 
жылгъа борчла белгиленн-
гендиле.

Аны ишине КъМР-ни башчы-
сыны экономика иш жаны бла 
советниги Уяналаны Аминат, 
республиканы Парламентини 

Бюгюннгю излемледен 
артха къалмай

КОЛЛЕГИЯ

ёсгенлерин, алай бла берилген 
субсидияла аны аллында жыл 
бла тенглешдиргенде, 20 про-
центге кёп болгъанын да бил-
диргенди. Отчёт жылны ичинде 
тёлеулени битеу  тюрлюлери да 
заманында этилгенлери  белги-
леннгенди. Ол  республикада 
жашагъанланы социальный бо-
лумларыны мониторингин  бар-
дыргъанын айта, былай дегенди:

-Россей Федерацияны Прези-
дентини  Федеральный Жыйы-
лыугъа жиберген Посланиясын-
да  жаш  эм кёп сабийли юйюр-
леге  аслам эс бурулады. Аны 
бла байламлы республикада  
кёп иш тамамланады. Беш эмда 
андан да кёп сабий тапхан, бир 
эмда андан да кёп акъылбалыкъ 
болмагъан сабий ёсдюрген 
тиширыула эсепге алынадыла. 
2011 жылны 1-чи декабрине ала 
2.750 эдиле. Республикада 94 
тиширыу «Ана махтаулукъну» 
майдалы бла саугъаланнганды. 
Аллай аналаны хар бирине да 
5250,0 минг сом берилгенди, он 
юйюр а микроавтобусла къоллу 
болгъандыла. Беш, андан да 
кёп сабий тапхан 566 тиширыу 
а жашау журтха сертификатла 
алгъандыла. 

Регион пенсия фонду мини-
стерство бла бирге къарт эмда 
жангызлай къалгъанлагъа 
болушлукъ этиу жаны бла  
уллу иш бардыргъанды. Анга 
озгъан жылда 14 миллион 275 
минг 100 сом бёлюннгенди. 
Аладан  9 миллион 906, 200 
сом республикалы бюджетден, 
РФ-ни Пенсия фондундан да -4 
миллион 368 минг 900 сом  эди. 

Ол программагъа кёре, ве-
домстволу социальный учреж-
денияланы ырысхы-техника 
базаларын кючлендирир онг 
табылгъанды. Алай бла  Эл-
брус муниципальный посёлка-
да социальный учрежденияны 
мекямына  тынгылы ремонт 
этилгенди, ол керекли техника 
эм технология оборудование 
бла жалчытылгъанды, Зольск, 
Прохладный, Лескен, Черек, 
Элбрус районлагъа, Нальчик, 
Бахсан шахарлада социальный 
аралагъа деп 8 автомашина 
алыннганды. Андан сора да, 
министерство  Элбрус, Урван 
районлада , Прохладный ша-
харда болгъан социальный 
учрежденияланы мекямлары-
ны ремонт ишлерине проект-
смета документацияны хазыр 

Урунуу эмда социальный  по-
литика, саулукъ сакълау жаны 
бла комитетини председате-
ли Жанатайланы Салим, бир 
къауум министерстволаны бла 
ведомстволаны  башчылары-
ны орунбасарлары, жамауат 
организацияланы келечилери, 
республиканы районларында со-
циальный бёлюмлени таматала-
ры къатышхандыла. 2011 жылда  
министерствону ишини юсюнден 
отчёт докладны  министр Тюбей-
ланы Альберт этгенди.

Бек алгъа  ол  инвалидлени  
Битеуроссей обществосуну ре-
спубликада  организациясыны 
председатели   Хасанбий Шоге-
новну юбилейи бла алгъышлап, 
министерствону атындан саугъа 
да бергенди.

 -Къырал политиканы баш 
магъаналы борчларындан бири 
- иш хакъ тёлеуде социальный 
гарантияла бла жалчытыуду,-
дегенди ол.- КъМР-де Къырал 
статистика управленияны бил-
дириулерине кёре, 2011 жылны 
январь-ноябрь айларында ре-
спубликада  уллу эм орталыкъ 
предприятиялада иш хакъ тёлеу, 
12493,9 сом болгъанды. Алай бла 
иш хакъ иги да ёсгенди. Аны орта 
эсеп бла  13040 сомгъа жетдирир 
ючюн, 2011 жылда 9-чу мартда 
республикалы юч жанлы кели-
шим къабыл этилгенди. Ол 2011-
2013 жыллагъа белгиленнгенди. 
Анга КъМР-ни Правительствосу, 
республиканы профсоюзларыны 
биригиую бла  промышленникле-
ни бла предпринимательлени 
союзу къол салгъандыла.

Министр озгъан жылда Урунуу 
кодексге бла республикалы зако-
нодательствогъа тийишлиликде 
республикада урунууда  соци-
альный партнёрлукъ жаны бла 
да бир къауум иш тамамланнга-
нын, аланы арасында 13 тариф 
келишимге къол салыннгъанын, 
предприятиялада бла организа-
циялада 1265 коллектив кели-
шим этилгенин билдиргенди.

Отчёт кезиуню ичинде мини-
стерство бир къауум граждан-
лагъа социальный болушлукъ 
этиу жаны бла  ахча компенсаци-
яла тёлеуню да бардыргъанды. 
2011 жылда урунууну ветеран-
ларына, тылда ишлегенлеге, 
репрессиялагъа тюшгенлеге 
эмда артда реабилитация этил-
ген гражданлагъа, донорлагъа, 
элде ишлеген специалистле-
ге  бир жолгъа  272802 минг 
сом берилгенди. Гражданланы 
бир къауум категорияларына 
льготала да тёленнгендиле. Ол 
ахчаны ёлчеми озгъан жылны 
онеки айы бла тенглешдиргенде 
935780,73 минг сомгъа ёсгенди. 
Жашау-коммунальный мюлк 
жаны бла субсидияла да белги-
леннген заманындан артха къал-
май тёленнгендиле. Алай бла  
гражданланы ЖКХ-гъа кеслери  
тёлеген ахчалары 15 процентге 
азайгъанды, ол а федеральный 
законодательствогъа кёре  22 
процент болургъа керек эди. 

Докладчы  субсидияланы 
юсюнден  айтханда, бир юйюр-
ге тергегенде, ала 14 процентге 

-Сабийлеге зорлукъ этиуге 
къажау кюрешиу  жаны бла 
да министерство кёп иш бар-
дырады. 2010 жылдан бери 
республиканы жеринде ышаны-
улукъну телефону ишлейди. Аны 
номери: 8-800-2000-122. Ведом-
ствону сайтында уа гитчелеге 
къатылыкъ этерге жарамагъа-
ныны юсюнден ангылатыу бет 
барды. 2011 жылны башындан 
бери  турист базалада, солуу 
лагерьледе, саулукъ сакълау 
аралада 41259 сабий  саулукъ-
ларын игилендиргендиле. Ол 
ишге 294634,4 минг сом къора-
тылгъанды,- дегенди  Альберт 
Исхакович. 

Уллу Ата журт урушха къатыш-
хан ветеранлагъа бла инвалид-
леге социальный  болушлукъну 
юсюнден да билдиргенди.  2009-
2011 жыллада фронтчуладан  
229 адамгъа жангы фатарла 
берилгендиле. Дагъыда жашау 
болумларын 44 адам игилен-
диргенди, 18 ветеран а  кеслери 
сюйгенча жашау журт излеуде-
диле. 

Эсепде тургъан къалгъан 32 
ветеранны жашау журтла бла 
жалчытыу а 2012 жылда феде-
ральный бюджетден тюшген ах-
чагъа кёре тамамланырыкъды.  
КъМР-ни Башчысыны оноууна 
кёре, республикалы бюджетден 
Уллу Ата журт урушну кезиу-
юнде  ёлген аскерчилени юй 
бийчелерине ырысхы болушлукъ 
этилгенлей тургъанды, ол иш 
мындан ары да бардырыллыгъ-
ын айтханды министр.

Социальный болушлукъну 
юсюнден билдире, ведомство-
да ол жаны бла  22 учреждение 
ишлегенин, битеу да ала был-
тыр 4417218 себеплик этгенле-
рин, андан сора да, болушлукъ 
кереклилени саны дагъыда  
10068 адамгъа кёп болгъанын, 
аллай гражданланы бла  ин-
валидлени юйлерине барып, 
медицина-социальный жаны 
бла 1315375 жумуш этилгенин 
белгилегенди. 

«Тамата тёлю» деген респу-
бликалы социальный целевой 
программа жарашдырылгъан-
ды. Ол 2011-2013 жыллагъа 
белгиленнгенди. Аны бла бай-
ламлы  КъМР-ни Правитель-
ствосуну эмда республикада 

эте турады.
Тюбейланы А льберт ми-

нистерство озгъан жылда 
гражданланы жумушларын  
электрон амал бла тамамлап 
башлагъанларыны юсюнден 
да билдиргенди. Аны хайыр-
ланып, ала битеу керекли до-
кументлерин электрон амал 
бла жарашдырып жиберирге 
боллукъларын да айтханды. 
Министерствону информа-
ция-аналитика бёлюмюню 
юсюнден айта, министерство-
да ишлегенле жер-жерлеге 
терк-терк  барып, адамла бла 
тюбешгенлерин, радиону, теле-
виденияны, газетлени юслери  
бла да билдириуле этип тур-
гъанларын, андан сора да, ми-
нистерствода «Коррупциягъа 
къажау» телефон ишлегенин 
эмда Интернет-сайт болгъанын 
да чертгенди.

Докладдан сора сёлеше, 
ветеранланы республикалы 
союзуну председатели Муха-
мед Шихабахов министерство 
озгъан жылда  кёп иш тамам-
лагъанын чертгенди. «Кертиди, 
кемчиликле да болгъандыла, 
аладан бири - «Урунууну ве-
тераны» деген атны атау осал 
халда болгъанын, къыркъ эм 
андан да кёп жылны бир жерде 
ишлеген адамгъа ол атны бери-
уню юсюнден сагъыш этилсе 
иги эди»- деп, министерствону  
ишине «ахшы» деген багъа 
берилирин тийишли кёрюп, 
кесини оюмун айтханды.

Жанатайланы Салим а ми-
нистерство республиканы пар-
ламентарийлери бла къаты 
байламлыкъда ишлегенин, кёп 
законла жарашдырылгъанын 
да билдиргенди. Анда урунн-
ганланы борчлары къыйын да, 
жууаплы да болгъанын чертип, 
«Урунууну ветераны» деген 
атны  юсюнден а республиканы 
башчысыны оноуу барды, аны 
бла байламлы иш этиле тура-
ды, дегенди, ол да министер-
ствону озгъан жылда ишине 
«ахшы» деген багъа берирге 
боллугъун  айтханды. 

Коллегия жыйылыууну ахырын-
да резолюция къабыл этгенди.                                                                      

ХОЛАЛАНЫ Марзият.
Суратланы автор алгъанды.

ны 2013-2017 жылланы ичинде 
айнытыу схемасын бла про-
граммасын жарашдырыугъа 
кеслерини предложенияларын 
«РусГидро» бла «МРСК СК» ОАО-
ланы КъМР-де бёлюмлерини эм 
Север Кавказны регион диспет-
чер управлениясыны келечилери 
да кёргюзтгендиле. Сёз ючюн, 
«РусГидро»-ну инвестиция про-
граммасына кёре, юсюбюздеги 
жылны биринчи жарымында Бах-
сан ГЭС жангыртылып бошал-
лыкъды. Келир жылны ахырында 
уа хайырланыргьа Огъары Мал-
къарда 29,6 мВт эм Зарагижде 
28,8 мВт кючлери болгъан жангы 
ГЭС-ле берилликдиле.

 Жыйылыуда баш тема бла 
байламлы башха вопрослагъа 
да къарагъандыла. Алагьа кёре 
тийишле рекомендацияла этил-
гендиле.

УЛБАШЛАНЫ Мурат.

Кеси ыразылыкълары бла от 

ёчюлтюучю къауумланы къу-

рау жаны бла былтыр къабыл 

этилген федеральный эм респу-

бликалы законланы жашауда 

бардырыу Къабарты-Малкъар-

да  тынгылы ётеди. Аладан 

биринчиси, билдиргенибизча, 

декабрь айда Ташлы-Тала элде 

къуралгъанды. Ол хар керек бла 

да тынгылы жалчытылыныпды. 

Аланы контрольларында Огъа-

ры Лескен эл да барды. 

Къабарты-Малкъарны Прави-

тельствосуна Россейни Къоруу-

Къауумла къураладыла
Башламчылыкъ

ланыу министерствосу АРС-14 

техникадан 10-сун бергенди. От 

ёчюлтюучюле, аланы тюрлен-

дирип, алай хайырланадыла. 

РФ-ни МЧС-ини КъМР-де 

Баш управлениясыны пресс-

службасындан билдиргенле-

рине кёре, бюгюнлюкде респу-

бликада кеси ыразылыкълары 

бла от ёчюлтюучю къауумлада 

400 адам ишге тохташхандыла. 

Аладан 160-ы КъМР-де  От тю-

шюуге къажау кюреш бардыр-

гъан федеральный службаны 

окъутуу бёлюмюнде билимле-

рин ёсдюргендиле. 

 Кеси ыразылыкълары бла от 

ёчюлтюучю къауумлагъа акъ-

ылбалыкъ болгъан эм саулугъу 

иги хар адам да жазылыргъа 

эркинди. Бюгюнлюкде ол иш 

къыстау бардырылады. Аланы 

къауумуна фермерле, аренда-

торла жазыладыла. Ала кес-

лерини энчи мюлклерин бла 

жашагъан жерлерин къоруу-

лауну башхалагъа ышаныргъа 

сюймейдиле.

ТАППАСХАНЛАНЫ Аминат. 

жамауат организация-11-ин.
Районну эки элинде уа-Къара-

Сууда бла Бызынгыда-муници-
пальный къуралыуланы башчы-
лары тюзюнлей сайланырыкъ-
дыла. Бызынгыда ол къуллукъгъа 
«Единая Россияны» жер-жерли 
бёлюмю элни шёндюгю башчысы 
Рахайланы Исмайылны тийишли 
кёргенди, Рахайланы Мурадин а 
кеси кесин кёргюзтгенди. Къара-
Сууда уа ючеулен эриширикди: 
единороссланы келечиси,элни 
башчысыны къуллугъун толту-
руп тургъан  Жаболаны Зейтун, 
айырыулагъа кеслери алларына 
баргъан Жаболаны Жабраил 

(МВД-ны ветераны) эмда Алий-
ланы Фатима (элни орта школуну 
устазы).

Депутатлагъа кандидатланы 
тизмесинде 32-лен тиширыула 
болгъанларын да белгилерчады.

Бусагъатда участка айырыу 
комиссияланы къауумлары къу-
рала турадыла. Черек террито-
риялы айырыу комиссияны пред-
седатели Эфендиланы Заурбек 
билдиргеннге кёре, районда 18 
айырыу участка къуралгъанды. 
Алада къол кётюрюуле эмда 
къол кётюргенлени санын санау 
къалай баргъанын халкъгъа туу-
ра этер муратда видеокамерала 

салынырыкъдыла. Бусагъатда 
тийишли оборудование хазыр-
лана турады, кёп да бармай 
камерала тохташдырылып бо-
шаллыкъдыла. Хар комплектге 
эки видеокамера, компьютер 
эмда аланы чырмаусуз ишлетип 
турлукъ керекле да киредиле. 
Ала айырыу бюллетеньле бери-
лиучю столланы, залда бола тур-
гъан затланы эмда бюллетеньле 
атылыучу орунланы кёргюзтюп 
турлукъдула.

БЁЗЮЛАНЫ Залина.
Черек районну администра-

циясыны пресс-службасы.

ХОРЛАМНЫ СОЛДАТЛАРЫ

Конференция

М
устафа, жер юйчюкге ки-
рип, сууу агъа тургъан 

маскхалатын къабыргъада 
чюйге тагъып, темир печьни 
къатына чёгеди. Анга жууукъ 
олтуруп, къолларын жылытады. 
Ол шош кезиучюкде озгъан 
кюнледе болгъан сермешле, 
кюйген танкла, ёлген тенгле-
ри кёз аллына келедиле, ачы 
къычырыкъла, автомат, пуле-
мёт тауушла къулагъына эши-
тилгенлей турадыла: «Къалай 
огъурсуз заманла башланнган-
дыла. Кюйсюз урушда хар кюн, 
хар сагъат сайын жюзле, мин-
гле бла адамла къырыладыла».

Аскерчини ол тюрлю сагъ-
ышларын «Старшина Маглуев, 
командирге!» деген ауаз бёл-
дю. Ол терк окъуна тизгинин 
жыйып, блиндажгъа жетди. 
Разведротаны таматасы лей-
тенант Паршин, Мустафа бла 
саламлашып, «муну хали къа-
лай болур» дегенча, аны бетине 
тюрслеп къарады. Таулу жаш, 
энтта да бир къыйын борч бую-
руллугъун сезип, аны толтурур-
гъа хазырлыгъын билдирирге 
таукелленди. 1942 жылны кюз 
артында Сталинград фронтда 
302-чи тау - жаяу аскер диви-
зияны командири, полковник 
Макарчукну буйругъуна кёре, 
248-чи разведротаны къаууму 
«тил» алып келирге керек эди.

К
ёкге атылгъан ракетала 
къарангы кечени кюндюзча 

жарытадыла. Бирде бауурлары 
бла сюркеле, бирде энишге ий-
илип чаба, разведчикле бийик 
къамишни ичине ташаядыла. 
Андан чыгъып, жол жанында 
узун чунгургъа кирип, тёгерек-
ге - башха къулакъ саладыла. 
Алайда бираз мычыйдыла. 
Узакъдан мотор тауушла   чыгъ-
адыла. Машиналаны гюрюлде-
генлери эшитилген жанында 
душман бегиннгени себепли 
андан келликле немислиле 
боллукъларына разведчикле 
ишекли тюйюл эдиле. 

Кёпмю болурла? Машинала 
иги да жууукълашханларында, 
ала эки болгъанларын тохташ-
дырадыла. Алдагъын озма 
къоюп, аны ызындан келгенни 
аллына гранат атадыла. Ол жол 
жанына ауады. Мустафа нёгер-
лери бла аны къатына бир се-
киргенлей жетеди. Машинаны 
жерге тирелип тургъан арт эши-
гин ючюсю да кючден ачып, 
хуржунларында жюрютген къол 
чыракъчыкъны жандырып къа-
райдыла. Анда эси аууп тургъан 
немисли офицерни кёредиле.

Аны чыгъарып, сюркеп бир 
жанына ташаядыла. Ол эсин 
жыйып, разведчиклени къары-
улу къолларындан ычхыныргъа 
кюреше, тыпырдап башлайды. 
Аны тюпге басып, ауузуна бы-
стыр сугъадыла. Эки къолун 
да байлап, алларына сюрюп, 
ызларына тебирейдиле. «Бы-
лай элтмесек, тонгузча ауурду, 
кётюрюп алай узакъ бараллыкъ 
тюйюлбюз», - дейди Мустафаны 
нёгерлеринден бири. Полкга 
танг ата жетедиле. Маглу улу 
борч толтурулгъаныны юсюнден 
командирге билдиреди.

- Кимни алып келгенсиз? - 
деп сорады Макарчук.

-  Ким эсе да, бек огъурсузду, 
къыжырыкълап, къыл чай-
найды, кючден келтиргенбиз, 
офицерди.

-  Барыгъыз да, солугъуз. 
Командованияны атындан ючю-
гюзге да ыспас этеме.

О
фицерге соруу этгенле-
ринде, ол аякъ тиреп кёпге 

туралмады, керекли затланы 
билдирди. Анга кёре уа полк 
атакагъа хазырланды. 

18-жыллыкъ Маглуланы  Му-
стафа 1937 жылны сентябрь 
айында аскерге кетгенди. 1938 
жылда, 32-чи атлы аскер ди-
визияда къуллукъ эте, Запад 
Белоруссияны польшачы пан-
ладан эркин этиу    операциягъа 
къатышханды. 1939 жылда уа 
44-чю аскерни 96-чы энчи сапёр 
батальонуну санында финнле 
бла сермешгенди.

Аны аскер къадары Нахиче-
вань АССР-ге элтгенди. 96-чы 
энчи сапёр батальон   энчи жол 
къурулуш батальоннга айланды-
рылады. Иран бла чекде къул-
лукъ эте, уллу магъананы тутхан 
жол ишлеуге къатышханды.

Керчь жарым айырыкам бла 
Къырымгъа ётюп, Тонгуз-Орун, 
Камышовка, Узун-Аякъ, Семи-
колодец тийрелеринде уруш 
этгенди. Ол анда биринчи кере 
жаралы болады.

С
таршина Маглуланы Муста-
фа, статьяны бек аллында 

айтылгъаныча, Сталинград 
сермешлеге да къатышханды. 
Къыйыры-чеги кёрюнмеген кенг 
ёзенледе, Волга сууну жагъа-
ларында адам улу  ёмюрледе 
сынамагъан къаты урушла бара 
эдиле. 302-чи тау-жаяу аскер 
дивизияны 248-чи разведка ро-
тасыны санында взводну коман-
дири чынтты кишиликни, батыр-
лыкъны юлгюсюн кёргюзтеди. 
Ол мында сермешледе экинчи 
кере жаралы болады. Насыпха, 
жарасы ауур тюйюл эди. 

1942 жылны август айында 
ротаны командири лейтенант 
Паршин Мустафаны кесине 
чакъырып, былай айтады: 

- Сталинград тийресинде кёп 
ийнеги болгъан уллу колхоз фер-
ма немислилени къолунда къал-
гъанды. Ала малланы союп, 
аскерлерин эт бла жалчытадыла 
деген хапар барды. Взводунг 
бла ары барып, фермадан да 
толу хапар билип келирге ке-
рекди. 

А
втоматлары, гранатлары, 
керохлары бла разведчи-

кледен немисли форма кийген 
20 адам, машинагъа минип, 
жолгъа тебирейдиле. Картагъа 
къарай, Мустафа объектге жу-
уукълашханларын биледи, ма-
шинаны батыу жерде къоюп, 
кеслери мюлкню къатында 
бугъадыла. Аланы эслеп, къар-
тыракъ оруслу киши  тюзюнлей 
ала тургъан жерге келеди, не-
мисли формала кийген жашла-
ны  кёрюп, ол былай дейди:

- Сиз а кесибизникилесиз да. 
Сакъ болугъуз. Бери немисли 
машинала келе-келе турадыла. 
Мен бусагъат къайтайым, - де-
генни айтып, дагъыда артха 
кетеди. Бир кесекден а алайгъа 
онеки жыллыкъ жашчыкъ же-
теди. Ол разведчиклени фер-
мадан арлакъда, суу боюнунда 
алаша юйге элтеди. 

- Бюгечели бери мында ийне-
кле союп тургъандыла да, шён-
дю уа барысы да жукълапдыла 
деп, жашчыкъ алайдан думп 
болады. Взвод ючге юлешинип, 
юйню тёгерегинден аладыла. 
Этден тоюп, аракъы ийис этип, 
жукълап тургъан онеки гит-
лерчини юйден сюрюп чыгъ-
арадыла. Быланы къырайыкъ 
да къояйыкъ дегенлеринде, 
Мустафа унамайды. Была бизге 
керекли кёп зат билдирликди-
ле. Ферманы артха къайтарыу 
жаны бла операцияны уллусу 
энди башланырыкъды. Была 
уа бизге болушургъа керекди-
ле деп. Немисли  солдатланы 
да алып, разведчикле ротагъа 
къайтадыла.

А
ндан сора бизни аскерлери-
биз уллу кюч жыйышдырып, 

ары барып, ферманы сакъ-
лагъанланы да къырып, битеу 
малланы сюрюп кетедиле. 

Ол жыл сентябрь айны ахы-
рында Маглу улу дагъыда бир 
къыйын операциягъа къатыш-
ханды. Сталинград област-
ны Садовый район арасында 
гитлерчилени уллу базалары 
болгъанды. Командованияны 
буйругъуна кёре, бюгече анда 
складланы алыргъа керек эди. 
90 адамдан къуралгъан диви-
зион бла бирге разведчикле 
ол борчну толтурургъа атлана-
дыла. Бу бёлюмге алты танк, 
«катюшаладан» да тёртюсю 
бериледи. Мустафа да кесини 
взводу бла ары тебирейди. 
Район арагъа баргъан жолда 
гитлерчиле къаты бегиннген 
жерледе танг атхынчы уруш 
этерге тюшеди.

С
овет аскерчиле Садовыйге 
танг ата киредиле. Танкла-

ны гюрюлдеген, автоматланы 
бла пулемётланы, миномётланы 
атылгъан тауушлары фашист-
лени ахларын аладыла. Муста-
фа да взводу бла юйден -юйге, 
орамдан -орамгъа ётюп, алагъа 
уллу халеклик салады.

Ол кече баргъан урушда фа-
шистледен жюзге жууукъ адам 
къырылады. Бу сермешде рота-
ны командири бла комиссары 
да ёледиле. Маглуланы Муста-
фа да нёгерлерини кёбюсюн-
ден айырылады. Кеси да ауур 
жаралы болады, алай пуле-
мётну къатындан кетмейди. Ол 
жаланда эки нёгери Максимен-
ко бла Хохлов къалгъанларын 
эслейди. «Ахыр окъгъа дери 
сермеширге!» - дейди алагъа.

Бир заманда мотор таууш-
ла эшитиледиле. «Бизни тан-
кладыла!» деп къычырады 
Максименко жаралы тенгине. 
Сол бутуну жарасындан къан 
агъып, эсин ташлай башлагъан 
Мустафагъа бизникиле жетип 
болушадыла. Ол бу сермешде 
этген жигитлиги ючюн Къызыл 
Байракъны ордени бла саугъа-
ланнганды. Битеу складла биз-
никилени къолларына ётедиле.

М
устафа Чокаевич Ата журт-
ха къоркъуу тюшген кюнде 

душман бла къан-жан аямай 
сермешгенича, мамыр жаша-
уубузда да жигер уруннганды. 
Кёчгюнчюлюкню жылларында 
да Жамбулда аякъ кийимлеге 
ремонт этген мастерскойну 
таматасы болуп тургъанды. 
Андан сора, Нальчикде жашай, 
эт комбинатда уруннганды. 
Артда «Искож» комбинатда 
ишлегенинде уа, «Коммунист 
урунууну ударниги» деген сый-
лы атха бек алгъа тийишли бол-
гъанладан бири да Маглуланы 
Мустафа эди. Ленинчи юбилей 
майдал бла саугъаланнганды. 
Уллу намыс сый бла пенсиягъа 
да аны бу комбинатдан ашыр-
гъан эдиле.

Алай ол пенсияда болгъан-
лыкъгъа, ишсиз туралмагъан-
ды. Кёп жылланы Нальчикни 
культура эм солуу паркында 
канат-кресель жолда ишлей, 
Нальчикде жашагъанланы, 
бери келген къонакъланы да 
солуулары зауукълу, къууанчлы 
болур ючюн къолундан кел-
генни аямагъанды. Иши, ариу 
сёзю, эслилиги бла да бирге 
ишлеген нёгерлерине, жаш 
адамлагъа юлгю болгъанды, 
жашауда тюз жолну сайларгъа 
болушханды. 

У
рушну, урунууну да вете-
раны, Туугъан журтну кер-

тичи жашы, 78 жылы толуруна 
тёрт ай къалып, 1992 жылда 
Нальчикде ауушханды. Аны 
уллу, омакъ сын ташы сюел-
ген къабыры уа туугъан эли 
Кёнделендеди. Аны юй бийче-
си - Текуланы Ахматны къызы 
Мариям - андан сора жети жыл 
жашап ауушханды.

Аланы тамата къызлары Ма-
дина, Чегем районну больница-
сында медсестрады. Жашлары 
Мухтар а, атын махтау бла 
айтдыра, Нальчикни автоком-
бинатында кёп жыл ишлеген-
ди. Къолдан аламат устады. 
Эте билмеген заты жокъду 
дерчады. 

АЛИКАЛАНЫ Владимир.

Интернатда сабийле окъугъ-
андан сора да, спорт бла да 
кюрешедиле, башха шахарлада  
эришиулеге да барадыла. Жоло-

сора да, адамгъа кёп зат керекди. 
Школгъа жюрюмеген сангырау 
ахырысы бла да айнымай, бир 
жангы зат билмей, бир затха да 
юйренмей турады юйде. Интер-
натда уа къыяулула кюн сайын 
окъугъан этедиле!

Халин айтханнга кёре, къарыу-
суз эшитген неда сангырау сабий 
туугъанлай, аны врачлагъа кёр-
гюзтюп, слуховой аппарат алынса 
игиди. Андан сора уа, аны бла 
къуруда сёлешгенлей, бармакъла 

бла болса да анга бир зат ангы-
латханлай, дуниядан, жамауатдан 
айырмай тутаргъа керекди.

Ийнаныргъа къыйын окъуна 
болур, алай интернатда сабийле 
сёлешген этедиле. Мен ала бла 
ушакъ этгенме. Къыйналсала да 
сёлешедиле – ол а къаллай уллу 
насыпды! Бир-бирле уа бек эркин 
хапарлашадыла. Къысхасы, инва-
лид сабий бла специалистле, ата-
анала иги ишлеселе, къууанды-
рырча жетишимле боллукъдула.

Интернатха жаланда осал 
эшитген угъай, къыйналып сё-
лешгенлени да аладыла. Тилле-
ринде уллу дефектлери болгъан-
ла орта школда окъуялмайдыла, 
интернатда уа алагъа болушал-
лыкъ дефектологла, логопедле 
ишлейдиле. 

Къыйынды сабийни интернат-
ха берген, бютюнда къыяулуну. 
Алай ата-анала кеслерине эри-
мей, «мен баламы кёралмай 
жашаяллыкъ тюйюлме», - деген 
акъылны башларындан кетерип,  
аны юсюнден сагъыш этерге  ке-
рекдиле. Къайда иги айнырыкъ-
ды ол: юйдеми, интернатдамы. 
Жууап баямды: интернатда. Аны 
ючюн, къыйын болса, сабийден 
анга къаратыр ючюн азгъа, кёпге 
болса да  айырылыргъа керекди.

Биз аны юсюнден айтыргъа 
сюймегенликге, былайда барды 
проблема: ким кимсиз турал-
майды, ата-анала сабийсизми, 
сабий ата-анасызмы? Кёп ана-
ла школну бошагъандан сора 
акъылбалыкъ балалары башха 
шахаргъа окъургъа кетселе, 
къалай жашаргъа билмейдиле. 
Аланы жашауларыны магъана-
лары – балаларыды. Ол аман 
тюйюлдю, алай керек заманда  
ана кесин тёздюрюп, сабийни 
жиберирге керекди.

Онсегизжыллыкъладан окъуна 
жиляу-сыйыт этип айырылгъан 
анала жетижыллыкъ къыяулу ба-
лачыкъларын интернатха къалай 
берсинле? Къыйынды. Алай ин-
тернатда окъумагъан сабий юйде 
бегитилип турса, хау, ананы жю-
реги адыргы этмез, тынч болур, 
алай сабий а артда жунчурукъду. 
Интернатда дефектологла сан-
гырау, къарыусуз эшитген эм 
къыйналып сёлешген сабийлени 
дуниягъа къошадыла. 

Бу къысха материалда инвалид-
лени жууукълары билирге сюйген 
битеу информация боллукъ тюй-
юлдю. Жыл сайын апрель айны  
ахыр байрым кюнюнде  интернат-
да «Ачыкъ эшиклени кюню» бола-
ды. Ары  келгенле учрежденияны 
мекямын кёрюрге, устазла бла 
танышыргъа, кеслерини  соруула-
рына тынгылы жууапла алыргъа 
боллукъдула.

БАЙСЫЛАНЫ Марзият.
Суратланы автор алгъанды.

Сакъ болугъуз - минала
Шимал-Кавказ федеральный 

округну субъектлерини келечиле-
ри аланы ведомстволарына бой-
суннган территориялада ишлени 
болумларыны юслеринден биринчи 
вице-премьерге отчётла этгендиле 
эмда аланы регионларында бол-
гъан проблемаланы юслеринден 
айтхандыла.

Дагъыстанны правительствосуну 
председатели Магомет Абдуллаев 
мелиорациялауну республикалы 
программасын жашауда барды-
рыугъа федеральный болушлукъ 
этигиз деп тилегенди. Шёндю ре-
гионда сугъарыргъа онг болгъан 
жерле 380 минг гектардан аслам-
дыла. Андан сора да, Дагъыстанда 
чабакъчылыкъ бёлюмню болумуну 
юсюнден да сёлешгендиле. Бузукъ-
чула осётр къумалы чабакъланы 
эркинликсиз кёп тутханларыны 
хатасындан ала жокъ болургъа 
жетгендиле.

- Чабакъланы аллай тюрлюсюн 
жалгъан болушлукъсуз кёбейтирге 
онг жокъду. Алай эсе да, ахыр жыл-
ланы ичинде бу жаны бла не аз да 
иш бардырылмайды. Федеральный 
бюджет учрежденияны къурауну 
– осётр къумалы чабакъланы кё-
бейтиуню комплекс мадарларын 
жашауда бардырыуну юсюнден 
республиканы предложениясы РФ-
ни Правительствосуну къарамына 
берилип турады: бу ишде бизге бо-
лушугъуз, деп тилегенди Абдуллаев 
биринчи вице-премьерден.

Мелиорация Чеченнге бек ке-
рекли затды. Республиканы эл 
мюлкюню министри Руслан Эдель-
гериев айтханнга кёре, сугъарыу 
системаны 90 проценти бузулупду. 
Федеральный арадан болушлукъ 
этилмесе аны аягъы юсюне салыр 
онг жокъду. Сугъарыу системаны 
ол болуму уа эл мюлк битимле 
ёсдюрюлген жерлени кенгертирге, 
алай бла малланы кёбейтирге да 
чырмаулукъ этеди.

Дагъыда Чеченнге чырмаулукъ 
этген бир зат – аны эл мюлк жерле-
рин миналадан тазалау бардырыл-
май тургъанды. Аны хатасындан 14 
минг гектар тымлы жер эл мюлк 
производствода хайырланылмай-
ды. Бу проблеманы башха жанын 

алып къарасакъ, ол бек къоркъу-
улуду. Минала атылып шёндюге 
дери 4049 адам ачыгъанды, 2165 
адам ёлгенди, ол санда 142 сабий. 
Республика Къорууланыу министер-
ствогъа кёп кере тилек этген эсе да, 
болум тюрленмейди. Виктор Зубков 
аны юсюнден жууукъ кезиуде оноу 
этиллигин билдиргенди. 

РФ-ни Президентини Шимал-Кав-
каз федеральный округда полно-
мочный келечиси Александр Хло-
понин да Чеченде кёп уллу жерлени 
аскерчиле бийлегендиле, ала кёп 
жылланы ичинде хайырланылмай 
турадыла, дегенди.

Африкалы ёлетни 
къурутургъа - болушлукъ 

Ставропольени губернатору 
Валерий Гаевский крайны тыш 
къыраллагъа алты миллион тонна 
мирзеу сатар онгу барды, дегенди. 
Мирзеуден сора да, регион энди 
къудору ёсдюрюуню кёбейте ба-
рады: россейли мылжыуукну хар 
ючюнчю тоннасы Ставропольеде 
ёсдюрюледи. Крайны мюлклерини 
96 проценти – файдалыладыла. 2011 
жылны итогларына кёре, регионну 
агропромышленный комплекси, 2010 
жыл бла тенглешдиргенде, файда 
алыуну бир бла жарым кереге кё-
бейтгенди эм 8,2 миллиард сомгъа 
жетдиргенди.

Анга шагъатлыкъгъа Гаевский 
эл мюлкню экономикасыны Бите-
уроссей Илму-излем институтуну 
шартларын келтиргенди. Алагъа 
кёре, Ставропольени жерчиликде 
уруннганлары крайны агропромыш-
ленность комплексине къыралны 
жанындан этилген болушлукъдан 
эсе эки кере кёп къайтаргъандыла 
къыралгъа – налогла бла бюджетде 
болмагъан фондлагъа - ахча бла.

Энди регионну баш борчу – мал-
чылыкъгъа шёндюгю технология-
ланы сингдириудю эм кеси кесин 
жерчиликни продукциясы бла толу 
жалчытыуду. Алыкъа тахта кёгетле 
эм жемишле кереклиси чакълы бир 
ёсдюрюлмейдиле. Алай эсе да, бу 
жаны бла да иш бардырылады – 
край агропромышленность комплек-
сде битеулю багъалары 27 миллиард 
сом болгъан 23 инвестпроектни 
жашауда бардыра турады.

Федеральный арадан болуш-

лукъсуз Ставрополье тамам этал-
мазлыкъ проблемаланы юслерин-
ден да баргъанды сёз – эл мюлк 
продукцияны тыш къыраллагъа 
ташыгъан транспортну онгун иги-
лендириуню, агропромышленность 
комплексде тозурагъан техниканы 
азайтыуну, тонгузланы африкалы 
ёлетден къорууларыкъ вакцинаны 
жарашдырыуну (тонгузчулукъду 
арталлыда айнымай тургъан бёлюм) 
юслеринден.

Тийишли багъа берилгенди
Къабарты-Малкъарны башчы-

сы Арсен Каноковну айтханына 
кёре, субъектде терек бахчачылыкъ 
бёлюм кюч ала барады, шёндю-
гю излемлеге тийишли теплица 
комплексле ишленедиле. Каноков 
Виктор Зубковну республикагъа 
чакъыргъанды, болумну кесигиз 
кёрюгюз деп.

2011 жылда КъМР-ни агропро-
мышленность комплексин айныты-
угъа 1,9 миллиард сом берилгенди. 
Ол 25 процент чакълыгъа кёпдю 
2010 жылда берилгенинден эсе. 
Быйыл эт эм сют малчылыкъны ай-
нытыугъа алты миллиарддан аслам 
сом къоратыр план барды. Тийишли 
республикалы программаны жаша-
уда бардырыу уа 2015 жылгъа ол 
продукцияла бла субъект кеси кесин 
толу жалчытырыкъды.

2020 жылгъа дери тирлик берлик 
терек бахчаланы саны кёбейирикди. 
Аланы айнытыугъа уллу себеплик 
этерикди зыгытланы орнашдыры-
угъа эм алагъа къараугъа къоратыл-
гъан ахчаны къыралны жанындан 
компенсация халда къайтарыу. 
КъМР-ни терек бахчачыларына 2011 
жылда федеральный эм регион 
бюджетледен 245 миллион сом тё-
леннгенди. Быйыл ол андан да кёп 
боллукъду.

Кёп энчи болушлукъчу мюлклени 
иелери да терек бахчачылыкъ бла 
кюрешедиле, ол себепден респу-
бликаны башчысы бу сферада иш-
легенлеге ахча бла болушлукъ этерге 
кереклилигин билдиргенди. 

Шёндю КъМР-де жыл сайын 84 

минг тонна жемиш бла наныкъ 
жыядыла эм ала бла республи-
каны халкъыны излемлерин толу 
жалчытадыла. Битеу къыралны 
алып айтханда уа кеси ёсдюрген 
жемиш-наныкъ кереклисини жа-
ланда 15,6 процентин жабады. 
Жетишмегенин тыш къыралладан 
келтиредиле – жыл сайын 2,4 мил-
лион тонна чакълы бир витаминли 
продукцияны. Ол проблеманы 
кетерирге КъМР-ни терек бахча-
чылары да болушаллыкъ эдиле: 
шёндю орнатылгъан зыгытла 2024 
жылдан тебиреп толу тирлик берип 
башласала республика жыл сайын 
миллион тонна чакълы бир жемиш 
бла наныкъ жыйып турлукъду.

Федеральный ара тахта кёгетле 
ёсдюрюуде КъМР-ни жетишимле-
рине уллу багъа бичгенди: башха 
субъектлеге теплицалада тахта 
кёгетле ёсдюрюуге шимал кавказ-
чы регионладан юйренигиз деп 
айтханды. Шёндю Москваны ры-
нокларыны 30 процентин теплица-
лада ёсдюрюлген тахта кёгетле бла 
Къабарты-Малкъар, Къарачай-Чер-
кес республикала бла Ставрополье 
жалчытадыла.

Айтылгъанны 
юсюнден оюм

РФ-ни Президентини Шимал 
Кавказ Федеральный округда 
полномочный келечиси Алек-
сандр Хлопонин.

- Шёндюгю проблема эл мюлк 
продукцияны сакъларча эм жараш-
дырырча кючлени жетишмегенле-
риди эм транспорт логистиканы 
тийишлисича айнымагъаныды. Биз 
бу ишле бла байламлы 40 милли-
ард сом багъасы бир ненча проек-
тни жарашдыргъанбыз. Россейни 
Правительствосу аланы 70 процен-
тине гарантияла берирге хазырды. 
Алай эсе да, банкла Правительство 
гарантияла бергенликге эл мюлкде 
ишлегенлеге кредитле берирге 
сюймейдиле, процент ставкаланы 
да азайтмайдыла, жарсыугъа.

Тамблагъы кюнлерини
къайгъыларын кёрюрге

Экономика

Кавказ тойдурлукъду

Разведка взводну командири

Шимал-Кавказ федеральный округну регионларында эл мюлк продук-
цияны асламысын фермерле бла гитче мюлклени иелери чыгъарадыла. 
Ол себепден юйюр малчы фермаланы айнытыуну эм быйыл РФ-ни Прави-
тельствосуну башламчылыгъы бла иш башлагъан фермерлеге болушлукъ 
этиуню эм ала ишлеген жерлени тапландырыугъа бир жолгъа болушлукъ 
этиуню программасын жашауда бардырыуну магъаналары бек уллудула.

Быйыл ишлеп башлагъан фермерлени 1,7 минг проектлерине болушлукъ 
этерге деген план барды. Ол ишге федеральный бюджетден эки милли-
ард сом берирге деп оноу этилгенди. Федеральный бюджетден ахча бла 
жалчытыллыкъ жер-жерли программаланы жарашдырыуну терк бошаргъа 
керекди, дегенди Виктор Зубков. 20-чы январьгъа дери. Аллай программа-
ланы Шимал Кавказ федеральный округну жети субъектинден жаланда 
тёртюсю бергендиле. 2009-2011 жыллада юйюр фермалагъа программалы 
болушлукъланы уа округну жаланда юч региону хайырланнганды, аны 
хайырындан окъуна 27 ферма къуралгъанды.

2012 жылда къырал 150 юйюр фермагъа болушлукъ этерге деп план 
жарашдыргъанды, ол ишге 1,5 миллиард сом берилгенди. Андан сора 
да, федеральный ара эл мюлкге жараулу жерлени иелик документлерин 
жарашдырыугъа 120 миллион сомдан башлап 1,5 миллиард сом болушлукъ 
этерикди фермерлеге.

Маглуланы жаш туугъан эли   
Кёнделеннге отпускагъа ба-
рып,  кесини   аскер бёлюмюне   
къайтхандан сора, юч кюн озуп, 
Уллу Ата журт уруш башлана-
ды.  Восток жанындан да бизге 
чабаргъа къоркъуу болгъаны 
себепли, совет аскерчиле Аракс 
суудан ётюп, Иранны Тебриз ша-
харында тохташадыла. Мустафа 
да анда 1942 жылны январь 
айына дери тургъанды.

Андан сора уруш аны Къырым 
фронтха атады. 44-чю аскер 

Прохладна районну Приближная станицасында къарыусуз 
эшитген эм сангырау сабийлени интернаты барды. Бусагъатда 
анда 84 окъуучу билим аладыла. Мындагъыланы асламысы тогъуз 
классны программасын окъуп бошагъандан сора техникумлагъа, 
училищелеге киредиле.

Бу окъуу юйню  директору Александр Дмитриевич Халин айт-
ханнга кёре, интернатчыланы он проценти онунчу-онбиринчи 
классладан сора студентле да боладыла. Къарыусуз эшитген неда 
сангырау жаш адамгъа башхала бла тенг кёрюшюрге къыйынды, 
алагъа сурдопереводчикле керекдиле. Россейде бардыла аллай 
окъуу юйле. Жарсыугъа, Къабарты-Малкъарда аллай бир техни-
кум неда вуз жокъду.

учулукъ къоранчларына ахчаны 
спонсорла бередиле. 

Бусагъатда медицина терк 
айнып барады, сангыраулагъа 
болушургъа жангы амалла чыгъ-
адыла: 84 сабийден сегизисине 
клохлеарный имплантанция эт-
гендиле. Бир-бир ата-анала бу 
операцияны балаларына этди-
рирге сюймегендиле. Ол не къа-
дар эртте этилсе, ол аллай бир 
игиди. Тогъузунчу классда окъ-
угъан къыз аллай операциядан 
сора башым ауруп турады деп 
тарыгъады: кёп жылланы ичин-
де бир таууш да эшитмей туруп,  
сора  битеу тауушланы эшитип 
башласа, анга юйреннген, баям, 
къыйын болур. Сора реабилита-
ция башланады: специалистле 
сангырау сабий бла керекли иш 
бардырадыла. Интернатда ишле-
ген къыркъ беш устаздан жыйыр-
ма бешиси дефектологладыла.

Учреждениягъа жетмиш беш 
жыл болады, кесини кёп ахшы 
тёрелери болгъан окъуу юйдю. 
Алай кемчиликле да бардыла 
мында: гитче класслада тауушну 
кючлендирген аппаратура жете 
эсе, тамата класслада жетмейди.

Сёзсюз, юйде сангырау сабий 
бек уллу проблемады. Бир-бир 
ата-анала аны къыяулугъуна 
эрип, къатларындан кетермей 

жашайдыла. Александр Дмитри-
евич Халинни оюмуна кёре, ол 
терсди. Сангырау сабий-адамды, 
ашагъандан бла жукълагъандан 

тахта кёгетле

эл мюлк
битимле

мал эм 
тауукъ

сют*

Интернатны директору 
Александр Халин.

Сабийле концертге къарай турадыла.

* 2011 жылны 
январь - ноябрь 
кезиуде

Нальчикде Сабийлени эм 
жаш тёлюню чыгъармачылыкъ-
ны республикалы дворецинде 
«Сигма» атлы илму-практика 
конференция бардырылгъанды. 
Прохладнадан келген оналты 
окъуучу форумну призёрлары 
болуп, КъМР-ни Билим бериу эм 
илму министерствосуну диплом-
лары бла саугъаланнгандыла. 

Прохладный шахарны жер-
жерли администрациясыны 
Билим бериу управлениясыны 
методисти Светлана Ралетнева 
билдиргенича, 43 сабий биоло-
гия, география, физика, химия, 

Айырмалы болгъандыла
экология, искусствоведение, 
тарых эм башха предметледен 
кеслерини ишлерин кёргюзт-
гендиле. «Ала жангыз да бизни 
шахарны угъай, саулай республи-
каны да тамблагъы кюнюдюле.              
Окъуучуланы  конференциягъа 
хазырлыуда илму башчыланы да 
къыйынлары уллуду»,-дегенди ол. 

«Къолдан усталыкъ» секцияда 
А.С. Пушкинни атын жюрютген 
школну окъуучусу Мария Маршал-
кинагъа жетген болмагъанды. 
Аны пенопластдан, къагъытдан, 
фурнитурадан бла конфетледен, 
узунлугъу метрден аслам болгъан 

Свято-Никольский килисагъа 
ушатып ишлеген композициясы 
бек игиге саналгъанды.

- Ол килиса бизни шахарыбыз-
ны эм ариу жериди. Аны къуру-
лушу 1882 жылда Терк округдан 
архитектор Михаил Сурмиевични 
проектине кёре этилгенди. Бый-
ыл анга 125 жыл толады да, мен 
ишими анга жоралайма, - деген-
ди Мария.

Людмила ПАНФИЛЕНКО,
Прохладный шахар округну 

жер-жерли администрациясы-
ны пресс-секретары.

…

…



Номерге графикге кёре
 19.00 сагъатда къол салынады.  

20.00 сагъатда къол салыннганды 

Театр

Редакциягъа письмо

Къулийланы Къайсын атлы Малкъар къырал 
драма театр кесини кезиулю оюнуна чакъырады. 
9-чу февральда ол Хасанияны Культура дворецин-
де А.Айларовну «Къара жин» («Африканец») деген 
комедиясына кёре салыннган спектакльни кёргюз-
тюрюкдю. Аны режиссёру Атмырзаланы Магометди, 
декорацияны уа художник Баккуланы Владимир 
жарашдыргъанды. 

Ф
ахму деген былай бир багъалы ташха 

ушайды. Аны жерден алып, тап ишле-

генден сора сыйлыгъа айланады, багъасы 

ёседи.

Хунерли сабийни заманында эслей билиу-

ню да магъанасы уллуду. КъМР-ни  Жазыу-

чуларыны союзу ол ишге арт кезиуде иги эс 

буруп башлагъанды. Кеси чыгъармаларын 

келтирген жаш адамланы суратха ала тур-

гъаным себепли билеме, иймене келгенле 

бюгюнлюкде къалай ойнагъанларын да.

Алгъаракъда «Эльбрус» китап басмада 

«Тейри къылыч» деген аты бла жаш жазы-

учуланы назмуларыны, хапарларыны жый-

ымдыгъы энчи болуп чыкъгъанды.Биринчи 

китап ол жангы туугъан сабийчады. Экисин 

да бирча сюедиле десем, ётюрюк боллукъ 

тюйюлдю.

Энди китап чыкъгъандан сора уа «Тейри 

къылычда» авторлары кёбюрек басмаланн-

ган Огъары Малкъарны бла Бабугентни 

орта школларында болургъа тюшдю. Алада 

къуралгъан жыйылыулагъа КъМР-ни  Жа-

Кёп болмай, бир-бири ызын-
дан, эки тойгъа барыргъа тюш-
дю. Ала Болатланы тукъумда 
Нальчикде бола эдиле. Айхай 
да, аллай огъурлу ишге къу-
уанып баргъанбыз. Жангы 
юйюр къурагъанлагъа, аланы 
аталарына, аналарына кёп ариу 
алгъышла айтылгъандыла. 
Аякъланы кётюргенле къыра-
лыбызгъа, жамауатха тынчлыкъ 
ырахатлыкъ тежегендиле. Къыс-
ха айтханда, тойла жарыкъ 
ётген эдиле. 

Анда мен тёреге айлана бар-
гъан бир жангы ишни жарат-

Биз табийгъатны сейир по-
этини, жакъчысыны ишлери 
бла сабий кюнюбюзден бери 
да  танышбыз. Къайсы бирибиз 
сюйюнюп къарамагъанбыз кон-
фет къабукъларында окъуна аны 
айыучукъларына? Художникни 
ишлерини копиялары юйлени 
къабыргъаларын, ишчи жерлени 
да жасап турадыла. Агъачны уста 
билген, аны хар терегине, гюлю-
не, кырдыгына да энчи кёзден 

Республиканы прокуратурасы 
бу кюнледе коррупциягъа къажау 
кюрешни юсюнден законода-
тельство къалай  толтурулгъаны-
на надзор  этиу ишини итогларын 
сюзгенди. 

2011 жылда коррупциягъа къа-
жау сюелиуню юсюнден, къы-
рал эм муниципал службаны 
юсюнден законодательствогъа 
3103 бузукълукъ этилгени ачыкъ-
ланнганды  (ол сан 2010 жылда 
1826 эди). Аланы кетерир муратда 
прокурорланы жанындан 1038 
эсгертиу акт болгъанды. Алай 
бла законнга чюйре  келген 206 
акт артха алыннганды, тюрлен-
дирилгенди, 538 адам низам, 222 
адам да административ жууапха 
тартылгъандыла, 54-сюне уголов-
ный иш ачылгъанды.

Ачыкъланнган терс ишлени 
арасында къырал эм муниципал 
къуллукъчуланы законодатель-
ство тохташдыргъан тыйгъыч-
ланы бла тюрлениулени  толтур-
магъанлары кёп болгъанларын  
энчи айтыргъа керекди. Ол санда  
законсуз предприниматель  иш 
бла  кюрешгенлерин, аланы 
файдаларыны эм ырысхылары-
ны юсюнден толу эм тюз шартла 
бермегенлерин белгилерчады.

Прокурорла къырал властьны 
эм жер-жерли самоуправле-
нияны органларыны эм аланы 
проектлерини норматив-право 
актларыны  экспертизацияларын 
бардыргъандыла. Аланы  кезиу-
юнде 116 норматив-право актда 
коррупция шартла болмагъанла-
ры тохташдырылгъанды.

Коррупцияны юсю бла этилген 
къоранчланы  къайтарыу жаны 
бла да  иги кесек иш тамамла-
нады. Прокурорла, 37654000 сом  
къайталырын излеп, сюдлеге 
35 дау къагъыт жибергендиле. 

Хунерлиге билеклик этиу -
къууандырлыкъ ишди

зыучуларыны союзуну жаш авторла бла 

ишлеген консультанты Глашланы Борис 

бла бардыкъ.

Алгъа Огъары Малкъарны биринчи 

номерли орта школуна келдик. Актовый 

залда устазла, окъуучула да кёп эдиле. Бу 

учрежденияны директору Къарчаланы Ха-

лимат, жыйылгъанланы аллында сёлеше, 

къонакъла бла шагъырей этди. 

-«Тейри къылычха» назмулары кирген 

алты сабий барды,-

дегенди Халимат Жи-

киряевна.-Сизни бу 

жетишимигизге къуу-

аннганбыз. Бу жолгъа 

тюзетген устазлагъа 

да ыспас этеме. Бу-

сагъатда уа назмула 

айтырыкъланы сах-

нагъа  чакъырама. 

Рифмалары тапмы-

дыла, тематикасыны 

магъанасыны терен-

лигине да къарагъыз. 

Ызы бла  5–11 -чи 

классланы окъуучу-

лары, бир бири бла 

эришгенча, кеслери 

хазырлагъан тизгин-

лени айтдыла. Жаш 

жазыучуланы жый-

ымдыгъына Нёгер-

ланы Асиятны, аны 

Къарчаланы Халимат окъуучулагъа китапны 
юсюнден айтады.

Глашланы Алан, Мокъаланы Даниял, устаз-
ла эм жаш поэтле.

Бабугентни школуну окъуучусу назму айтады.

КъМР-ни прокуратурасында

БИБЛИОТЕКА ИШ

«Агъачны патчахына» атагъандыла
Республиканы баш, шахар библиотекаларында да белгили 

адамланы юбилейлерине аталгъан кёрмючле дайым къурал-
гъанлай турадыла. Нальчикни библиотека системасыны ара-
сында уа айтхылыкъ орус художник Иван Шишкинни туугъа-
нын белгилегендиле. 

къарагъан Шишкиннге «агъачны 
патчахы» дегендиле. 

Иван саудюгерчини юйюрюнде 
буруннгу орус шахарда Елабуга-
да туугъанды. Атасы, жашы аны 
ызындан барырын сюйгенликге, 
жашы уа бояула бла кюрешгени 
бошдан болмагъанын ангылап, 
жолундан тыймагъанды. Мо-
сквада окъуй тургъан кезиуюнде 
окъуна жаш художник, жаланда 
табийгъатны суратларгъа итинип, 

аны толу кёргюзтюр ючюн а, 
башха техника кереклилигин ангы-
лагъанды. «Билим, иш кёллюлюк 
эм эрикмей ишлеу» деп, кесине 
жашау жорукъ къурагъанды. 

Шишкинни «Вид из окрестно-
стей Петербурга» деген сураты 
алтын майдалгъа тийшли болуп, 
усталыгъын ёсдюрюрюн излеп, 
тыш къыраллагъада жиберген-
диле. Ол а анда хазна жангы зат 
тапмагъанды. 

Анга иши эди къарыу берген. 
Ол кесинден, сохталарындан да 
къаты низамлылыкъны излегенди. 
Эрттенликде тогъузда башласа 
ишлеп, кече экиге дери солумагъ-

анды.  Саулугъу осалгъа кетеди. 
Художник мольбертини аллында 
бергенди ёз жанын да.

Библиотекада кёрмючде «Сто 
великих художников, «История 
русского и советского искусства», 
«Русская культура» деген кита-
пладан, энциклопедияладан да 
окъуучу И. Шишкинни, аны чыгъ-
армаларыны юсюнден да толу 
хапар билликди. Мындагъы «По-
лесье», «Утро в сосновом бору», 
«Корабельная роща» дегенле эм 
башха суратлары да «агъачны 
патчахыны» усталыгъын, закий-
лигин кёргюзтедиле.

                                 Бизни корр.

Жангы тёрени жаратханма
ханма да,  аны айтайым. Арт 
кезиуде шахарда  жашагъанла 
къууанчларын ресторанлада, ка-
феледе ётдюре тебирегендиле. 
Дагъыда тойну бардыра билген 
адамланы да чакъырадыла. Ол 
а иги ишди. Анга да уллу уста-
лыкъ керекди. Жыйылгъанланы 
эрикдирмей, тойну тойча барды-
рыргъа кёплени къолларындан 
келлик тюйюлдю. 

Мен сагъыннган эки тойну 
да бардыргъан белгили жырчы 
жаш Бийланы Аслан эди. Ол 
тукъум тамата бла бир бирлерин 
алышындыра, тау адетлени да 

эсге сала, орусча, тауча да жыр-
лай, ариу къурагъандыла. «Бал-
карияны» къобузчуларындан 
бири Бийкъанланы Ларисаны 
къобуз макъамлары да кёплени 
тепсетгенди, жюреклерине къу-
уанч салгъанды. 

Къалай аламатды адам кеси-
ни ишин билсе. Тойланы алай 
ариу бардыргъанлары ючюн 
Аллах алагъа саулукъ берсин. 
Адамланы кёллерин кётюре, 
кёп тойланы къууанчлы ётдюр-
сюнле.

БОЛАТЛАНЫ Роза,
Кичибалыкъ эл.

Улутхачыла жууапха
тартыладыла

Ол санда  къырал эм бюджет 
ырысхыгъа сугъанакълыкъ этиу 
бла байламлы даула да  бардыла. 
Муниципал службада оноучу къул-
лукъчула кеслерини жууукълары-
на тап тюшюрюр акъыл бла право 
низамгъа бузукълукъ этгенлери 
тохташдырылгъанды. Сёз ючюн, 
КъМР-ни Транспорт министер-
ствосунда жууаплы къуллукъчула-
дан бирлери,  кесини ахлусуна тап 
тюшюрюр ючюн, законсузлукъ иш 
этгенди.  Ол адам къуллугъундан 
кетерилгенди эм уголовный жуу-
апха тартылгъанды.

Коррупциягъа къажау кюреш-
ни ведомствола бирден къолгъа 
алырларыны мадарлары да  эти-
ледиле. Республиканы прокурору-
ну орунбасарыны башчылыгъын-
да коррупциягъа къажау дайым 
ишлеген  къауум барды. Анга 
КъМР-де МВД-ны эм ФСБ-ны, 
Наркоконтрольну федеральный 
службасыны, жууапха тартыл-
гъанланы терсликлерине жолукъ-
дурууну   федеральный службасы-
ны, МЧС-ни эм Росфиннадзорну 
следствие управленияларыны 
оноучулары киредиле.

2011 жылда ишчи къауум беш 
жыйылыу бардыргъанды. Алада 
республикада коррупциягъа къа-
жау кюреш къалай бардырыл-
гъаныны, ол къыйматлы болур 
ючюн не этерге керек болгъаныны 
юсюнден сёз баргъанды. Къырал 
органладан, учрежденияла  эм 
жер-жерли самоуправленияны 
органларындан  товарла келти-
риле туруп, иш берилгенде эм 
жашау жумушла тамамланнган  
кезиуде коррупция шартлагъа  
жол бермезге кереклиси изле-
неди.

Болсада тинтиуле кёргюзтген-
лерине кёре,  къуллукъчланы ара-
сында уручулукъгъа берилгенле, 

жутла кёп  болгъанлары ачыкъ-
ланнганды, аланы бир-бирлерине 
уголовный ишле ачылгъандыла. 
Башда сагъынылгъан ишчи къа-
уумла шахарланы, районланы 
прокурорларыны башчылыкъ-
ларында республиканы шахар 
округларында, муниципал район-
ларында да бардыла, ишлейдиле. 

Коррупция  аманлыкъчылыкъ 
22,5 процентге ёсгенди, аланы 
юслери бла  101 (былтыр 94) уго-
ловный иш ачылгъанды. Артдан-
артха хыйлалыкъ этиу, кеслерине  
ышанылгъан ырысхыгъа сугъа-
накълыкъ этиу кёпден-кёп бола 
баргъаны да ачыкъланнганды. 
Улутха алгъанланы ачыкълау да 
кёбейгенди. Сюдле 53 уголовный 
ишге къарагъандыла, 45 адам-
ны терслеуню  юсюнден оноу 
этгендиле, 4 адам тутмакълыкъ 
сынарыкъды, 28 адам условный 
халда терсликлерине  жолукъду-
рулгъандыла, 12 адамгъа тазир 
салыннганды.

Дагъыда  терсликлери ючюн 
кёпле башха тюрлю жууаплагъа 
тартылгъандыла. Сёз ючюн, оноу-
чу къуллукъчуладан бирлери 1600 
сом улутха алгъаны ючюн 48000 
сом  тазир тёлегенди. Башха адам 
да 18500 сом улутха алып, 700000 
сом тазир тёлеп, башын тутмакъ-
лыкъ сынаудан къутхаргъанды. 

КъМР-ни прокуратурасы граж-
данла коррупция бла байламлы 
бир тюрлю шарт  билселе, бу 
адресге келип айтырларын тилей-
ди: Нальчик шахар, Къулийланы  
Къайсын атлы орамда 16-чы юй.  
Неда кече-кюн да тохтаусуз ишле-
ген быллай телефоннга  сёлеш-
синле: 40-45-51. Электрон почтасы 
уа былайды:  «mait @ prokkdr. ru».

Басмагъа ТЕММОЛАНЫ 
Мухадин хазырлагъанды.

«Къара жиннге» чакъырабыз
Оюннга Мызыланы Аубекир, Тохаланы Зулкъарний, 

Мамайланы Фатимат, Бечелланы Людмила, Мирзо-
ланы Солтан, Созайланы Мариям, Таппасханланы 
Галима эм башха актёрла да къатышадыла. 

Спектакль 18 сагъат 30 минутда башланырыкъды.
Соруулары болгъанла бу телефонла бла сёлешсин-

ле: 47-50- 40; 47- 54-37.
Хош келигиз!

Урушну, урунууну, Саутланнган кючлени эм право низамны сакълаучу органланы (пенсиячыланы) Нальчик  
шахар жамауат организациясы Уллу Ата журт урушну ветераны ТЕМУККУЛАНЫ Къойчуну жашы Ахмат 
ёлгенини  юсюнден уллу бушуу этип билдиреди эмда  ахлуларына, жууукъларына къайгъы сёз береди. 

Къабарты-Малкъар Республиканы Парламентини депутатлары, КъМР-ни  Парламентини Аппаратыны 
къуллукъчулары КъМР-ни  Парламентини Бюджет, налогла эм финансла жаны бла комитетини предсе-
датели АХОХОВ Каншоуби Мухамедовичге атасы АХОХОВ Мухамед Закреевич ёлгени бла байламлы, 
бушуу этип, къайгъы сёз бередиле.

Мурдарлыкъ

Къабарты-Малкъарны кюч 
структуралары Нальчикде 4-чю 
февральда кече сагъат 9-дан 
30 минут озуп РФ-ни Следствие 
комитетини КъМР-де Следствие 
управлениясыны бек уллу аман-
лыкъ ишлени юсю бла следова-
телин, юстицияны лейтенанты, 
1987 жылда туугъан Кантемир 
Кяровха сауут бла чабыууллукъ 
этгенлени излейдиле. Ол окъ 
жараларындан алайда окъуна 
ёлгенди. 

Следствие-оператив къауум 
излеу-тинтиу ишле бардырады. 

Жамауатны тынчлыгъын 
сакълауну баш борчуна санагъанды

Чабыууллукъ этгенлени табар-
гъа, тутаргъа деп, КъМР-де 
МВД-ны энчи бёлюмюню эм 
РФ-ни МВД-сыны Нальчикде 
управлениясыны энчи составы 
излеу ишлени къолгъа  къыстау 
алгъандыла. 

Бу шарт бла байламлы РФ-
ни Уголовный кодексини 222-чи 
статьясына (законсуз сауут-саба 
жюрютюу) эм 295-чи статьясына 
(тюзлюк тохташдырыр ючюн кю-
реш бардыргъан адамны жаны-
на къоркъуу салыу) тийишлилик-
де уголовный иш ачылгъанды.

Кантемир Кяров, УБОП-ну на-
чальниги милицияны полковни-
ги, Россейни Жигити 2008 жылда 
боевиклени колларындан ёлген 
Анатолий Кяровну жашыды. Ата-
сы ёлгенден сора, бушуу не бек 
уллу эсе эди да, ол аны жолу бла 
баргъанды, аллай усталыкъны 
сайлагъанды. Ол демеклик Къа-
барты-Малкъарны жамауатыны 
къоркъуусузлугъун жалчытыуну 
кесини баш борчуна санагъанды. 

КъМР-де МВД-ны 
пресс-службасы.

Тюбешиу

эгечи Маликаны, Ата-

бийланы Аминатны, 

Гадийланы Танзиляны, 

Заниколаны Халимат-

ны, Мыртазланы Асли-

жанны назмулары да 

киргендиле. Бир затны 

букъдурмай, ачыкъды 

сёзлери. Къарачыгъыз 

Нёгерланы Асиятны 

айтханына:

Жарсыу-бушуудан 

          къоркъсакъ да,

Аллах бермесин аны. 

Гыржын кесиучю 

                  бичакъ да

Тёкмесин адам 

                     къанны. 

Ангыламайды де, 

школчу сабий, шён-

дюгю дунияда болгъан 

мурдарлыкъ ишлени. 

Неда табийгъатны, 

жаныуарланы юслеринден, жюреклерине 

сыйынмай, тизгинле болуп, бу китапха алай 

тюшген кибикдиле сёзле. 

Атабийланы Аминатны «Къарылгъач» 

деген назмусунда ол зат бютюн да бек эс-

ленеди: 

Къарылгъачны юйчюгю-

Жылы, ариу жерчиги.

Айбат, насыплы жанчыкъ-

Санга атсын акъ тангчыкъ.

Школну юйретиу жаны бла  завучу Темукку-

ланы Роза, малкъар тилден бла литература-

дан устазла Атабийланы Захида, Таукенла-

ны Келимат, Газайланы Асият да сёлешдиле 

сабийлени алларында. Фахмусун адам 

ёсдюрюрге керек болгъанын, аны ючюн а 

адабият биригиуге жюрюп юйренселе, иги 

боллугъун айтдыла. 

Китапны  басмаларгъа анга  болушхан-

лары, фахмулу сабийлени  тапханлары 

ючюн Глашланы Борис школну директоруна, 

устазлагъа да ыспас этгенди.

Б
абугентни орта школунда уа китапха ала  

жазгъан затла тюшген беш  жаш адам, 

аланы ата-аналары, устазла, окъуучула 

да келген эдиле. Тюбешиуню бардыргъан 

къызла былай айтып сёлешдиле:

- «Тейри къылычны» къолубузгъа алдыкъ. 

Къууанчха, бизни элни сабийлерини чыгъ-

армалары китапха киргендиле. Ала Аппай-

ланы Шамил бла Жанна, Башийланы Мади-

на, Османланы Айшат бла Элдардыла. Биз 

алагъа жоралайбыз бу тюбешиуюбюзню.

Школчула бир эллилерини назмуларын 

окъудула. Аппайланы Жаннаны «Ана» деген 

чыгъармасына Бёзюланы Алим, макъам 

салып, сейир жыр этгенди. Аны Къазийла-

ны Алийхан ариу жырлады. Сора Жаннаны 

тизгинлерин окъудула. 

Бир затдан хунери болгъан хар жаны 

бла устады. Башийланы Мадинаны иши да 

алайды. Тёппеланы Алимни «Азап жолу» 

деген пьесасындан юзюкню кёргюзтдюле. 

Спектакльде Мадина да ойнайды. Анда 

да кёрюнюп турады къызны бу жаны бла  

хунери болгъаны.

Къалгъан авторланы чыгъармаларын 

Гергъокъаланы Жамиля, Башийланы Азиза, 

Азаматланы Камил,  Башийланы  Шамил,  

Акъкъулланы Алим, Гадийланы Лейля, Ле-

люкаланы Айшат окъудула. Мырзантланы 

Алан бла Каркаланы Мансур Аппайланы 

Шамилни ичгичилеге атагъан назмусун 

оюн халда кёргюзтдюле. Тюбешиуню бар-

дыргъан Мокъаланы Зухура бла Жангораз-

ланы Амина ол кюн келген къонакълагъа, 

ата-аналагъа, устазлагъа, назмучуланы 

кеслерине да сёз бердиле. 

Китапны чыгъаргъанлагъа, бу ишни  къу-

рагъанлагъа да бюсюреу сёзлерин Аппай-

ланы Надя, Башийланы Тамара, Глашланы 

Валентина, Жангоразланы Лиза эм школну 

директору Мокъаланы Даниял да айтдыла. 

Андан сора да, тюбешиуню къурагъан 

устазла Таукенланы Зухурагъа, Мокъаланы 

Ханийфагъа, Бёзюланы Жаннет бла Алимге 

да энчи ыспас этерчады.

Аппайланы Жаннаны китапда быллай 

назмусу барды:

Таулу халкъым игилерин

Эсде тута биледи:

Къайсын, Кязим, Омар, Керим,

Ийнарча эшитиледи. 

Быллай игилени ызларындан келген тёлю 

да атларын алача махтау бла айтдырсынла. 

Биз алай болур деп ийнанабыз.

МАМАЙЛАНЫ Алий.


